
ᐱᓂᐊᕐᓂᕋᐅᑏᑦ
ᐃᖅᑲᓇᐃᔭᕐᕕᖕᒥ ᐊᑦᑕᓇᖅᑐᒦᓐᖏᐹᓪᓕᑎᑦᓯᓯᒪᓇᓱᐊᕐᓂᖅ ᐊᒻᒪ 
ᐋᓐᓂᖅᓯᒪᔪᓕᕆᓂᖅ ᐃᖅᑲᓇᐃᔭᖅᑎᓂᒃ.

ᑕᑯᓐᓇᖑᐊᖅᑕᖅ
ᐃᓕᓴᕆᔭᐅᓯᒪᓂᕐᒥᒃ ᑲᒪᑦᓯᐊᕐᓂᖏᓐᓂᒃ, ᐱᐊᓚᓂᖏᓐᓂᒃ, ᐊᒻᒪᓗ 
ᐱᔨᑦᓯᕋᐅᑎᓄᑦ-ᓵᓐᖓᓂᖏᓐᓂᒃ ᑲᑐᔾᔨᖃᑎᒌᑦ ᐊᒻᒪᓗ ᐃᔾᔪᐊᕋᑦᓴᑦᓯᐊᕙᐅᓗᑎᒃ 
ᐊᒻᒪᓗ ᑐᕚᒃᓴᐅᓗᑎᒃ ᑲᑐᔾᔨᖃᑎᒋᔭᐅᔪᓐᓇᕐᓂᖏᑦ ᐃᖅᑲᓇᐃᔭᕐᕕᖕᒥ 
ᐊᑦᑕᓇᖅᑐᖃᑦᑕᐃᓕᑎᑦᓯᓂᕐᒥᒃ.

ᐱᖕᒪᕆᐅᑎᑕᐅᔪᑦ
ᐃᖅᑲᕆᔭᖃᕐᓂᖅ ᐃᓄᖕᓂᒃ
> ᓴᖅᑭᔮᖅᑎᑦᑎᕙᑉᐳᒍᑦ ᑲᒪᑦᓯᐊᓂᕐᒥᒃ ᐊᒻᒪ ᓈᒃᑭᒍᓱᓐᓂᕐᒥᒃ 

ᑲᒪᒋᔭᖃᕋᓱᐊᓕᕋᐃᒐᑦᑕ ᐃᑲᔪᖅᑕᑎᓐᓄᑦ ᐱᔭᕆᐊᖃᖅᑕᐅᔪᓂᒃ ᐊᒻᒪᓗ 
ᓄᓇᓕᓐᓄᑦ ᐱᔨᑦᓯᕋᖅᑕᑎᓐᓄᑦ.

> ᑕᐃᒪ ᐱᓕᕆᖃᑎᒋᓕᕋᐃᒐᑦᑎᒍ ᐃᑲᔪᖅᑕᕗᑦ, ᐱᓕᕆᖃᑎᕗᑦ, 
ᐊᓯᖏᓪᓗ ᐱᖃᑕᐅᓯᒪᔪᑦ, ᐊᒻᒪ ᐱᓕᕆᖃᑎᒋᑦᑎᓪᓗᑕ, ᑕᐃᒪᐃᓲᖑᕗᒍᑦ 
ᓱᓕᓂᖃᖅᑐᒃᑯᑦ, ᓈᖕᒪᓐᓂᖃᖅᑐᒃᑯᑦ, ᐅᔾᔨᕈᓱᓐᓂᖃᖅᑐᒃᑯᑦ, 
ᑲᒪᑦᑎᐊᕐᓂᖃᖅᑐᒃᑯᑦ, ᐊᒻᒪ ᓈᖕᒪᓈᖅᓯᓂᖃᖅᑐᒃᑯᑦ, ᓯᕗᓕᐅᕆᓂᖃᖅᑐᒃᑯᑦ 
ᐊᒻᒪ ᑕᐃᒫᑦᓴᐃᓐᓇᓕᓂᖃᖅᑐᒃᑯᑦ.

ᑲᑐᔾᔨᖃᑎᖃᕐᓂᖅ ᐊᒻᒪ ᐃᓚᐅᑎᑦᑎᓂᖅ
> ᐱᓕᕆᖃᑎᒋᕙᑉᐸᕗᑦ ᐱᓕᕆᖃᑎᕗᑦ ᐱᔪᓐᓇᖅᓯᓇᓱᒃᓱᑕ ᑕᒪᒃᑮᓐᓄᑦ 

ᐱᕙᓪᓕᐅᑎᔪᓂᒃ ᓴᖅᑭᖅᑐᓂᒃ.

ᐱᕈᔪᓐᖏᓐᓂᖅ
> ᒪᓕᑉᐸᑉᐸᕗᑦ ᐊᖏᕈᑎᒋᓯᒪᔭᕗᑦ ᐃᑲᔪᖅᑕᑎᓐᓄᑦ, ᐱᓕᕆᖃᑎᑦᑎᓐᓄᑦ, 

ᐊᓯᖏᓐᓄᑦ ᐱᖃᑕᐅᓯᒪᔪᓄᑦ, ᐊᒻᒪᓗ ᐱᓕᕆᑎᒌᑦᑎᓪᓗᑕ.

> ᓯᕗᓕᐅᕆᖃᑦᑕᖅᐳᒍᑦ ᐊᑐᓕᖅᑕᐅᓂᐊᖏᑎᒍᑦ ᐊᒻᒪ 
ᐃᔾᔪᐊᒐᒃᓴᐅᑎᑕᐅᓂᖏᑎᒍᑦ ᐃᖅᑲᓇᐃᔭᕐᕕᖕᓂ ᐊᑦᑕᓇᖅᑐᓕᕆᓂᒃᑯᑦ 
ᒪᓕᒃᑕᐅᔪᒃᓴᐃᑦ ᓴᖅᑭᔮᖅᑎᐸᑦᑕᑦᑕ ᐱᖃᑎᒋᓪᓗᒋᑦ ᐃᖅᑲᓇᐃᔭᖅᑎᑦᑎᔩᑦ 
ᐊᒻᒪ ᐃᖅᑲᓇᐃᔭᖅᑏᑦ.

ᓇᓗᓇᐃᖅᓯᒪᑦᓯᐊᕐᓂᖅ ᐊᒻᒪ ᐊᑐᐃᓐᓇᐅᓂᖅ 
> ᓇᓗᓇᐃᖅᓯᒪᑦᑎᐊᕐᓂᐊᖅᐳᒍᑦ ᐃᑲᔪᖅᑕᑎᓐᓄᑦ ᑕᒪᒃᑯᐊ ᖃᓄᖅ 

ᐋᖅᑭᑦᑕᐅᕙᖕᒪᖔᑕ ᐃᓱᒪᓕᐅᕈᑕᐅᒋᐊᓖᑦ ᐊᒻᒪᓗ ᐱᔾᔪᑎᒋᔭᐅᕙᑦᑐᑦ 
ᑕᒪᒃᑯᓄᖓ ᐋᖅᑭᑦᑕᐅᕙᑦᑐᓄᑦ ᐃᓱᓕᒪᓕᐅᕈᑕᐅᒋᐊᓕᓐᓄᑦ.

ᐱᓂᐊᕐᓂᕋᐅᑏᑦ, ᑕᑯᓐᓇᖑᐊᖅᑕᖅ, ᐊᒻᒪᓗ ᐱᖕᒪᕆᐅᑎᑕᐅᔪᑦ

ᐊᐅᓚᑦᓯᔩᑦ ᑲᑎᒪᔩᑦ ᐊᐅᓚᖃᑦᑕᖅᐳᑦ ᐱᔾᔪᓯᖃᖅᓱᑎᒃ ᒪᓕᒃᑐᒋᑦ ᐃᖅᑲᓇᐃᔭᖅᑏᑦ 
ᓇᓪᓕᐅᒃᑯᒫᖏᓐᓄᑦ ᐱᖁᔭᑦ ᐊᒻᒪ ᑯᐊᐳᕇᓴᒃᑯᓐᓂ ᐊᐅᓚᑦᓯᓂᕐᒧᑦ ᑎᓕᐅᕆᔾᔪᑏᑦ. ᑲᑎᒪᔩᑦ 
ᑲᒪᒋᔭᖃᕆᐊᖃᖅᐳᑦ ᒥᐊᓂᖅᓯᓂᕐᒥᒃ ᐱᓕᕆᐊᖑᓂᖓᓂᒃ ᐊᒻᒪ ᐊᐅᓚᐅᑕᓂᖓᓂᒃ, 
ᐋᖅᑭᐅᒪᑎᑦᑎᓯᓐᓈᒃᓗᑎᒃ ᑐᕚᒃᓴᐅᓂᖏᓐᓂᒃ ᐊᒻᒪ ᐊᑑᑎᖃᕐᓂᖏᓐᓂᒃ ᐃᖅᑲᓇᐃᔭᖅᑏᑦ 
ᓇᓪᓕᐅᒃᑯᒫᓕᕆᔨᖏᑕ ᑲᑎᒪᔩᑦ ᑯᐊᐳᕇᓴᐅᓂᕐᒥᒍᑦ.

ᐊᐅᓚᑦᓯᔩᑦ ᑲᑎᒪᔩᑦ ᐱᔪᓐᓇᕐᓂᖃᖅᐳᑦ ᐊᒻᒪ ᐱᓕᕆᐊᖃᕈᒫᕐᓂᐊᖅᓯᒪᕗᑦ ᐅᑯᓂᖓ:

> ᐊᑐᐊᒐᓕᐅᕐᓗᑎᒃ ᐊᑐᓕᖅᑎᑕᐅᒍᑎᒃᓴᖏᓐᓂᒃ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᒃᑯᑦ 
ᐱᖁᔭᑦ;

> ᖃᐅᔨᒋᐊᒃᑲᓐᓂᖃᑦᑕᕐᓗᑎᒃ ᐊᒻᒪ ᐊᖏᕈᑎᖃᖃᑦᑕᕐᓗᑎᒃ ᐱᓇᓱᐊᕈᑎᖏᓐᓂᒃ ᐊᒻᒪ 
ᐊᐅᓚᑦᑎᑎᓂᕐᒧᑦ ᐊᑐᐊᒐᖏᓐᓂᒃ ᑲᑎᒪᔩᑦ;

> ᓴᖅᑭᑎᑦᑎᓗᑎᒃ ᐊᕐᕌᒍᑕᒫᖅ ᐊᐅᓚᓂᕆᔭᐅᓂᐊᖅᑐᓂᒃ ᐊᒻᒪᓗ ᐊᑭᑐᔪᖅᑑᑎᑎᒍᑦ 
ᑮᓇᐅᔭᑦ ᐊᑐᖅᑐᒃᓴᓂᒃ;

> ᖃᐅᔨᒪᓇᓱᖃᑦᑕᕐᓗᑎᒃ ᐸᐸᑕᐅᑦᑎᐊᕋᓗᐊᕐᒪᖔᑕ ᐱᓕᕆᔨᓄᑦ ᓴᐳᔾᔭᐅᓯᒪᔾᔪᑎᒃᓴᑦ 
ᑮᓇᐅᔭᑦ; ᐊᒻᒪᓗ

> ᒪᓕᒐᕋᓛᓕᐅᖃᑦᑕᕐᓗᑎᒃ ᐊᒻᒪᓗ ᑲᔪᓯᑎᑦᓯᖃᑦᑕᕐᓗᑎᒃ ᐊᑐᓕᖁᔭᐅᔪᓂᒃ 
ᐱᓕᕆᐊᒃᓴᖏᓐᓄᑦ ᑲᑎᒪᔩᑦ ᐊᒻᒪᓗ ᐊᐅᓚᑦᓯᔩ. 

ᐊᑐᕐᓂᖃᑦᓯᐊᖅᑐᒥᒃ ᑕᑯᓐᓇᖅᑕᒥᒍᑦ ᓴᖅᑭᐅᒪᑎᑦᓯᓂᖅ, ᐊᐅᓚᑦᓯᔩᑦ 
ᑐᑭᒧᐊᒍᑎᓕᐅᖃᑦᑕᖅᐳᑦ ᐊᒻᒪᓗ ᖃᐅᔨᒪᓇᓱᐊᖅᑎᐅᓪᓗᑎᒃ ᐅᑯᑎᒎᓇ 
ᓱᖏᖅᓲᑕᐅᑦᓯᐊᕈᑎᒃᓴᒥᓂᒃ:

> ᑐᑭᒧᐊᒍᑎᒃᓴᓕᐅᕐᓂᖅ;

> ᐊᐅᓚᑦᓯᓯᐊᕐᓂᖅ ᐊᒻᒪᓗ ᐊᐅᓚᓂᐅᔪᓄᑦ ᐊᑐᐊᒐᑦ;

> ᑭᖑᕝᕕᐅᑎᕙᓪᓕᐊᔪᓄᑦ ᐸᕐᓇᓐᓂᖅ;

> ᑮᓇᐅᔭᓂᒃ ᓇᐅᑦᑎᓱᑦᑎᐊᕐᓂᖅ ᐊᒻᒪ ᐸᐸᑦᑎᓂᖅ;

> ᐱᓕᕆᑦᑎᐊᓂᕐᒥᒃ ᐊᐅᓚᑦᑎᓂᖅ;

> ᐅᓗᕆᐊᓇᕈᓐᓇᖅᑐᓂᒃ ᐊᐅᓚᑦᓯᓂᖅ;

> ᐱᖁᑎᓂᒃ ᓄᒃᑎᕆᖃᑦᑕᕐᓂᖅ; ᐊᒻᒪᓗ

> ᑐᓴᐅᒪᖃᑦᑕᐅᑎᓂᖅ. 

ᐊᐅᓚᑦᓯᔩᑦ ᑲᑎᒪᔩᑦ 

ᐅᑭᐅᖑᓚᐅᖅᑐᓂ ᐱᖓᓱᓂ ᐊᐱᕆᖃᑦᑕᖅᓯᒪᒐᑦᑎᒋᑦ ᐱᖃᑕᐅᖁᓪᓗᓯ 
ᐊᓯᔾᔨᐸᓪᓕᐊᓂᕐᒦᑎᓪᓗᑕ ᐊᒻᒪᓗ ᓄᒃᑎᐸᓪᓕᐊᓂᕐᒥ. ᑕᕝᕙᓂ ᖃᐅᔨᓴᒃᑲᓐᓂᓚᐅᖅᑕᕗᑦ 
ᐱᔨᑦᓯᕋᐅᑎᕗᑦ ᐊᒻᒪᓗ ᐊᖏᕈᑎᒋᓯᒪᔭᕗᑦ ᐱᔨᑦᓯᕋᖃᑦᑕᑕᑦᑎᓐᓄᑦ ᐱᔨᑦᓯᕈᑎᒋᕙᑦᑕᕗᑦ. 

ᑲᑐᔾᔨᖃᑎᒌᑦᑐᖁᑎᕗᑦ ᑎᒍᓯᓚᐅᖅᑐᖅ ᓄᑖᒥᒃ ᐱᓂᐊᕐᓂᕋᐅᑎᒥᒃ, ᑕᑯᓐᓇᖑᐊᖅᑕᒥᒃ 
ᐊᒻᒪᓗ ᐱᖕᒪᕆᐅᑎᑕᐅᔪᓂᒃ, ᐅᖃᐅᓯᕆᓯᒪᔭᖏᑦ ᐊᑐᓕᖁᔨᔾᔪᑎᓕᐊᕆᓚᐅᖅᑕᖏᑦ 
ᑕᒻᒪᖅᓯᒪᔪᖅᓯᐅᑎᕐᔪᐊᖅ ᑲᓇᑕᒥ, ᐊᒻᒪᓗ ᐱᐊᓂᒃᑕᐅᓯᒪᔪᑦ ᒪᓕᒐᒃᓴᐅᔪᓄᑦ ᐃᓚᒋᐊᕈᑏᑦ 
ᐊᑐᖅᑕᐅᓪᓗᑎᒃ ᓄᑖᖁᑎᒋᔭᕗᑦ ᐃᖅᑲᓇᐃᔭᖅᑐᑎᓄᑦ ᓇᓪᓕᐅᒃᑯᒫᓕᕆᔨᒃᑯᑦ ᐱᖁᔭᖏᑦ. 
ᐃᓚᒋᔭᐅᓪᓗᑎᒃ ᐋᖅᑭᑦᓯᐊᕆᐊᕈᑕᐅᔪᑦ ᐊᓯᔾᔨᕈᑕᐅᔪᑦ, ᐅᖃᕈᓐᓇᖅᐳᒍᑦ ᐅᐱᒍᓱᓪᓗᑕ 
ᒫᓐᓇᐅᑎᓪᓗᒍ ᓄᒃᑎᕆᓂᐅᓚᐅᖅᑐᖅ ᐱᓕᕆᖃᑎᒋᔭᑦᑎᓐᓄᑦ ᓄᑖᓐᖑᕆᐊᕈᑕᐅᓚᐅᕐᓂᖓᓂᒃ 
ᑕᑯᓐᓇᒐᕆᔭᖏᓐᓄᑦ. 

ᑎᒍᓯᓂᐅᓚᐅᖅᑐᖅ ᓄᑖᒥᒃ ᒪᓕᒐᒃᓴᑎᓐᓂᒃ 2008-ᒥ ᑕᑯᑦᓴᐅᑎᑦᓯᕗᖅ 
ᐱᖕᒪᕆᐅᓂᖓᓂᒃ ᐊᑦᑕᓇᑦᑕᐃᓕᒪᓂᕐᒧᑦ ᐱᓂᐊᕐᓂᕋᐅᑎᒋᔭᑦᑎᓐᓄᑦ. ᓴᐳᔾᔨᓯᒪᒍᑏᑦ 
ᐊᒻᒪᓗ ᐅᔾᔨᕆᔭᐅᒋᐊᒃᑲᓐᓂᕈᑏᑦ ᐱᖕᒪᕆᐅᕗᑦ ᐃᓚᓕᐅᔾᔭᐅᓯᒪᓂᖏᑦ 
ᓴᖅᑭᐅᒪᑎᑦᓯᓂᕐᒧᑦ ᐃᖅᑲᓇᐃᔭᕐᕕᖕᒥ ᐊᑦᑕᓇᑦᑕᐃᓕᒪᓂᕐᒧᑦ ᐃᓕᖅᑯᓯᕆᔭᐅᔪᓄᑦ. 
ᐅᑉᐱᕈᓱᒃᑲᑦᑕ ᐃᖅᑲᓇᐃᔭᕐᕕᖕᓂ ᐱᕐᕈᓗᐊᕿᓐᖏᔾᔪᑎᒃᓴᖃᕈᓐᓇᕐᒪᑦ. ᓴᓐᖏᔪᒥᒃ ᐊᒻᒪᓗ 
ᑐᕌᖓᓂᖃᑦᓯᐊᖅᑐᒥᒃ ᑐᑭᒧᐊᒍᑎᒃᓴᖅᑕᖃᑐᐊᖅᐸᑦ ᐸᕐᓇᐅᑎᓄᑦ, ᐱᓕᕆᐊᕆᓂᐊᖅᐸᕗᑦ  
ᓄᖑᓯᒪᑎᓐᓇᓱᐊᕐᓗᒋᑦ ᐃᖅᑲᓇᐃᔭᕐᕕᖕᓂ ᐋᓐᓂᖃᑦᑕᕐᓂᐅᔪᑦ ᐊᒻᒪᓗ ᖃᓂᒻᒪᖃᑦᑕᕐᓂᐅᔪᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ.  

ᐱᔨᑦᓯᑦᓯᐊᑲᓐᓂᖁᓪᓗᑕ ᑎᒍᒥᐊᖅᑎᖁᑎᑦᑎᓐᓂᒃ, ᐅᑎᕐᕕᒋᓯᒪᓕᖅᑕᕗᑦ ᐱᖓᓱᓂᒃ-
ᐅᑭᐅᓂᒃ ᑐᑭᒧᐊᒍᑎᒃᓴᑦ ᐸᕐᓇᐅᑏᑦ. 2009-ᒥᒃ 2011-ᒧᑦ ᑯᐊᐳᕇᓴᒃᑯᑦ ᐸᕐᓇᐅᑎᖓ 
ᑐᕌᖓᓂᖃᑐᐃᓐᓇᖏᓪᓚᖅ ᐃᓕᖓᔭᕆᐊᖃᕐᓂᖓ ᑐᑭᒧᐊᒍᑎᒃᓴᕆᔭᑦᑎᓐᓄᑦ ᐸᕐᓇᐅᑎᓄᑦ 
ᐊᑐᖅᑕᐅᖃᑦᑕᕈᑎᖓᒍᑦ ᓇᓕᒧᒌᒋᐊᓕᒻᒧᑦ ᓇᓗᓇᐃᖅᑐᐃᕕᑦᑎᓐᓄᑦ, ᑕᑯᑦᓴᐅᑎᑦᓯᕗᖅ 
ᖃᓄᖅ ᐸᕐᓇᐅᑎᖃᕐᒪᖔᑦᑕ ᑎᑭᐅᑎᔪᓐᓇᕈᑎᒋᓇᔭᖅᑕᑎᓐᓂᒃ ᓯᕗᓪᓕᐅᔾᔭᐅᔭᕆᐊᓕᓐᓂᒃ 
ᐊᒻᒪᓗ ᑐᕌᒐᕐᓂᒃ. ᑖᓐᓇ ᐱᖓᓱᓄᑦ-ᐅᑭᐅᓄᑦ ᐸᕐᓇᐅᑎ ᐱᕕᖃᕈᑎᒋᕙᕗᑦ 
ᐃᓗᒋᐊᒃᑲᓐᓂᖓᓄᑦ ᐊᒻᒪᓗ ᖁᑦᓯᓂᖅᓴᒧᑦ ᐱᕙᓪᓕᐅᑎᒃᓴᕆᓪᓗᑎᒍ.

ᐅᑭᐅᖑᓂᐊᖅᑐᓂ ᐱᖓᓱᓂ, ᐱᓇᓱᐊᓪᓗᐊᑕᕐᓂᐊᖅᑐᒍ ᐱᓕᕆᐊᒃᓴᓪᓗᐊᑕᐅᔪᓂᒃ 
ᐱᒋᐊᖅᓯᒪᔭᑦᑎᓐᓂᒃ ᑐᓐᖓᕕᖃᕐᓗᑕ ᓯᑕᒪᓂᒃ ᑐᑭᒧᐊᒍᑎᒃᓴᓕᐊᕆᓯᒪᔭᑦᑎᓐᓂᒃ: 
ᑎᒍᒥᐊᖅᑎᓄᑦ ᐱᓇᓱᐊᒐᐅᔪᑦ; ᑮᓇᐅᔭᖃᖅᑎᑦᓰᓐᓇᕆᐊᕐᓂ; ᐋᖅᑭᑦᓯᒪᑦᓯᐊᒻᒪᕆᓪᓗᓂ 
ᐋᖅᑭᓱᖅᓯᒪᓂᖓ; ᐊᒻᒪᓗ ᐊᑐᕐᓂᖃᑦᓯᐊᕐᓗᓂ ᐊᐅᓚᑦᓯᔾᔪᑏᑦ. 
ᐃᓱᒪᒃᓴᖅᓯᐅᕈᑎᒋᑦᓯᐊᕋᓱᐊᖃᑦᑕᖅᑕᕗᑦ ᐊᑐᓂᑦ ᑲᒪᒋᔭᐅᓂᐊᖅᑐᑦ, ᐊᒻᒪᓗ 
ᐃᕕᖅᑎᓯᒪᓗᑎᒃ ᐊᒃᑐᐃᓂᖃᕈᓐᓇᕐᓂᕆᔭᖏᓐᓄᑦ ᑲᔪᓯᐊᑦᓯᐊᖅᑎᓯᒪᔭᕗᑦ ᓄᑖᓂᒃ 
ᐱᓇᓱᐊᖃᑦᑕᖅᓯᒪᓂᕗᑦ. ᑕᒪᒃᑯᐊ ᑎᒍᒥᐊᕐᓗᒋᑦ ᐱᓕᕆᐊᕆᕙᓪᓕᐊᔭᕗᑦ ᐊᒻᒪᓗ 
ᐊᑐᖃᑦᑕᕐᓗᒋᑦ ᐊᐅᓚᑕᐅᒍᑎᒋᓗᒋᑦ ᐊᐅᓚᑕᑦᑎᓐᓄᑦ ᐊᒻᒪᓗ ᐃᓱᒪᓕᐅᕈᑎᒋᔭᕆᐊᓕᑦᑎᓐᓄᑦ 
ᐋᖅᑮᒍᑎᒋᓇᓱᐊᕐᓗᒋᑦ ᐃᓘᓐᓈᒍᑦ ᑲᑐᔾᔨᖃᑎᒌᑦᑎᒍᑦ ᐅᑭᐅᖑᓂᐊᖅᑐᓂᒃ ᐱᖓᓱᓂ.

ᖄᖓᒍᑦ ᑎᒍᔭᐅᓂᕆᓚᐅᖅᑕᖓᑕ ᐋᖅᑭᒋᐊᕈᑕᐅᔪᖅ ᐱᖓᓱᓄᑦ-ᐅᑭᐅᓄᑦ ᑐᑭᒧᐊᒍᑎᒃᓴᑦ 
ᐸᕐᓇᐅᑎᓄᑦ, ᐅᐱᒍᓱᑉᐳᒍᑦ ᐅᖃᕆᐊᒃᓴᖅ ᐊᑐᓂᑦ ᑐᕌᒐᕆᔭᕗᑦ, ᐱᓇᓱᐊᕈᑎᒃᓴᕗᑦ, 
ᐊᒻᒪᓗ ᐸᕐᓇᓯᒪᔭᑦᑎᒍᑦ ᐊᐅᓚᑦᓯᓂᕆᔭᕗᑦ, ᐊᒃᑐᐊᓂᖃᖅᑐᑦ ᐊᑐᖅᑕᐅᒐᔪᑦᑐᒃᑯᑦ; 
ᐊᖏᖅᓯᒪᓃᑦ ᑐᓂᓯᒪᑦᓯᐊᓂᕐᒧᑦ ᐱᔨᑦᓯᕈᑎᓂᒃ ᐱᐅᓂᖅᐹᒃᑯᑦ. ᑕᕝᕘᓇ ᐊᖏᕈᑎᒋᓯᒪᔭᑦᑎᒍᑦ 

ᑐᓴᕋᑦᓴᑦ ᐃᒃᓯᕙᐅᑕᕐᒥᒃ ᐊᒻᒪᓗ ᐊᖏᔪᖅᑳᒥᒃ

ᐱᐅᓯᕚᓪᓕᐸᓪᓕᐊᑐᐃᓐᓇᓂᐊᖅᐳᑦ ᐱᓕᕆᐊᒃᓴᕆᔭᕗᑦ ᐊᒻᒪᓗ ᐱᔨᑦᓯᕋᐅᑎᒋᔭᕗᑦ 
ᐊᒻᒪᓗ ᑎᑭᐅᑎᓯᒪᓗᑎᒃ ᐱᔭᕆᐊᓕᖏᓐᓂᒃ ᐃᑲᔪᖃᑦᑕᑕᑦᑎᓐᓄᑦ. ᐱᔨᑦᓯᕋᐅᑏᑦ 
ᐱᐅᓂᖅᐸᐅᔭᕆᐊᖃᕐᒪᑕ ᐱᖕᒪᕆᐅᓪᓗᓂᓗ ᐃᓘᓐᓈᒍᑦ ᑲᔪᓯᕙᓪᓕᐊᓂᑦᑎᓐᓄᑦ. 

ᑎᒍᒥᐊᖅᑎᖁᑎᒋᔭᕗᑦ ᐱᖕᒪᕆᐅᔪᖁᑎᒋᓪᓗᑎᒍᑦ ᑲᑐᔾᔨᖃᑎᒋᕙᕗᑦ ᓴᐳᔾᔨᓯᒪᓂᕐᒧᑦ. 
ᐅᑉᐱᕈᓱᑦᑐᑕ ᓴᖅᑭᐅᒪᑎᑦᓯᓂᕐᒥᒃ ᐃᖅᑲᓇᐃᔭᕐᕕᖕᓂ ᐊᑦᑕᓇᑦᑕᐃᓕᒪᓂᕐᒧᑦ 
ᐃᓕᖅᑯᓯᖃᕆᐊᖃᕐᓂᕐᒥᒃ ᑐᓂᓯᒪᑦᓯᐊᕐᓗᑕ ᐊᖏᕈᑎᖃᒻᒪᕆᑦᓯᒪᒋᐊᖃᕐᓂᑎᓐᓂᒃ 
ᐃᖅᑲᓇᐃᔭᖅᑎᓂᒃ ᐃᖅᑲᓇᐃᔭᕐᕕᖕᓄᑦ ᓄᓇᑦᓯᐊᓕᒫᒥ ᓄᓇᕗᓕᒫᒥᓗ. ᑕᕝᕘᓇ 
ᑐᑭᒧᐊᒍᑎᒃᓴᓄᑦ ᐸᕐᓇᐅᑎᓄᑦ, ᓄᑖᓐᖑᕆᐊᖅᓯᒪᕙᕗᑦ ᐊᖏᕈᑎᒋᓯᒪᔭᕗᑦ ᐃᓕᖕᓄᑦ. 
ᐊᑏ ᐃᖅᑲᓇᐃᔭᖃᑎᒌᓪᓗᑕ ᐊᖏᓕᕙᓪᓕᐊᑎᓪᓚᕗᑦ ᐊᑦᑕᓇᖅᑐᒦᑦᑕᐃᓕᑎᑦᓯᓂᖅ 
ᐃᖅᑲᓇᐃᔭᕐᕕᖕᓂ ᐅᑭᐅᖅᑕᖅᑐᓕᒫᒥ.

>ᐊᑐᓂᑦ ᑐᕌᒐᕆᔭᕗᑦ, ᐱᓕᕆᒍᑎᒋᔭᕗᑦ, ᐊᒻᒪᓗ  
               ᐸᕐᓇᓯᒪᔭᕗᑦ ᐊᐅᓚᓂᕆᔭᑦᑎᓐᓄᑦ          
                ᐊᒃᑐᐊᓂᖃᖅᐳᑦ ᐊᑐᖅᑕᐅᒐᔪᑦᑐᒧᑦ; ᐊᖏᖅᓯᒪᓂᖅ  
       ᐊᖏᖅᓯᒪᓂᖅ ᐱᔨᑦᓯᕋᐅᑎᒋᔭᕗᑦ ᐅᓂᖅᐸᐅᖁᓪᓗᒍ. 

>ᐊᑐᐃᓐᓇᐅᑎᑦᓯᓂᐊᖅᐳᒍᑦ ᐱᕚᓪᓕᓇᖅᑐᒥᒃ,     
             ᑕᑎᒃᓴᐅᔪᓐᓇᖅᑐᒥᒃ ᓯᕗᓕᕐᓂᕐᒥᒃ ᐊᒻᒪᓗ    
       ᐊᐅᓚᑦᓯᓂᕐᒥᒃ ᑭᒡᒐᖅᑐᐃᔾᔪᑎᒃᓴᐅᔪᓐᓇᖅᑐᒥᒃ  
   ᐱᔪᒪᔭᖏᓐᓂᒃ ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑎᖏᓐᓂᒃ. 



2009-2011 ᑯᐊᐳᕇᓴᒃᑯᑦ ᐸᕐᓇᒍᑎᖓ

7

ᐱᔪᒪᔭᑦᓯᓐᓂᒃ ᐊᖏᕈᑎᖃᑦᓯᐊᖅᓯᒪᖁᓪᓗᑕ ᑐᓂᓯᒪᒍᑎᒋᔭᑦᑎᒍ ᐃᓕᓐᓄᑦ ᐊᒻᒪᓗ 
ᑎᑭᐅᑎᔾᔪᑎᒃᓴᑎᓐᓂᒃ ᐱᓇᓱᐊᕈᒪᔭᑦᑎᓐᓄᑦ, ᐱᕚᓪᓕᕈᑎᒃᓴᑦ ᐃᖅᑲᓇᐃᔭᕐᕕᖕᒥ 
ᐊᑦᑕᓇᖅᑐᒦᑦᑕᐃᓕᓂᕐᒧᑦ ᐊᒻᒪᓗ ᑲᒪᑦᓯᐊᕐᓂᖅ ᐋᓐᓂᖅᓯᒪᔪᓂᒃ ᐃᖅᑲᓇᐃᔭᖅᑎᓂᒃ, 
ᐋᖅᑭᑦᓱᐃᓚᐅᖅᐳᒍᑦ ᑐᑭᒧᐊᒍᑎᒃᓴᓂᒃ ᐸᕐᓇᐅᑎᓂᒃ ᐋᖅᑭᐅᒪᔾᔪᑎᒃᓴᐅᓂᐊᖅᑐᓂᒃ 
ᓯᕗᓪᓕᐅᔾᔭᐅᔭᕆᐊᓕᖁᑎᑦᑎᓐᓂᒃ ᐊᒻᒪᓗ ᑐᕌᒐᕐᓂᒃ.

ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᑕ ᑲᑎᒪᔨᖏᑦ ᑐᓐᖓᕕᖃᖃᑦᑕᖅᐳᑦ 
ᑐᑭᒧᐊᒍᑎᒃᓴᓕᐊᕆᓯᒪᔭᒥᓂᒃ ᓯᑐᑕᒪᓂᒃ ᐱᔾᔪᑎᖃᖅᑐᑎᒃ.

ᑎᒍᒥᐊᖅᑎᐅᔪᑦ ᐱᓇᓱᐊᖅᑕᖏᑦ

ᑮᓇᐅᔭᑎᒍᑦ ᐋᖅᑭᐅᒪᐃᓐᓇᕈᓐᓇᕐᓂᖅ

ᐱᐅᓂᖅᐹᒃᑯᑦ ᐋᖅᑭᑦᓯᐊᕐᓯᒪᓂᖅ

ᓱᕐᕋᐅᑎᖃᑦᓯᐊᕈᓐᓇᑐᒃᑯᑦ ᐋᐅᓚᑦᓯᓂᖅ
ᑖᒃᑯᐊ ᐱᔾᔪᑎᒋᔭᐅᔪᑦ ᓯᑕᒪᓃᓐᖔᖅᑐᑦ ᑐᓐᖓᕕᒋᔭᖏᓐᓂᒃ ᑲᑐᔾᔨᖃᑎᒌᖁᑎᑦᑕ 
ᐊᒻᒪᓗ ᐋᖅᑭᑦᑕᐅᓯᒪᓪᓗᑎᒃ ᑐᓐᖓᕕᒋᔭᐅᓪᓗᓂ ᐱᓂᐊᕐᓂᕋᐅᑎᑦᑎᓐᓂᒃ, 
ᑕᑯᓐᓇᖑᐊᖅᑕᑎᓐᓂᒃ, ᐊᒻᒪᓗ ᐱᖕᒪᕆᐅᔪᖁᑎᒋᔭᑦᑎᓐᓂᒃ. ᐊᑐᓂᑦ ᒪᑭᒪᔾᔪᑕᐅᕗᑦ ᐊᒻᒪᓗ 
ᑐᓐᖓᕕᓕᐊᖑᓯᒪᓪᓗᑎᒃ ᐋᖅᑭᓱᖅᓯᒪᓂᖓᓄᑦ ᑎᒥᖁᑎᑦᑕ.

ᑐᑭᒧᐊᒍᑎᒃᓴᓕᐊᕆᓯᒪᔭᑦᑎᓐᓂ ᓯᕗᓪᓕᐅᔾᔭᐅᔭᕆᐊᓖᑦ ᑖᒃᑯᓇᓐᖔᖃᑦᑕᖅᐳᑦ ᓯᑕᒪᓂᒃ 
ᐱᔾᔪᑎᒋᔭᐅᔪᓂᒃ. ᐋᖅᑭᑦᑕᐅᓯᒪᓪᓗᑎᒃ ᐊᐅᓚᑦᓯᔩᑦ ᑲᑎᒪᔨᖏᓐᓄᑦ, ᓯᕗᓪᓕᐅᔾᔭᐅᔭᕆᐊᓖᑦ 
ᓇᓗᓇᐃᖅᓯᒪᔾᔪᑕᐅᕗᑦ ᑐᑭᒧᐊᒍᑎᒃᓴᕆᔭᑦᑎᓐᓂᒃ ᐅᑭᐅᖑᓂᐊᖅᑐᓄᑦ ᐱᖓᓱᓄᑦ. 
ᓇᓗᓇᐃᖅᑐᐃᓯᒪᓪᓗᑎᒃ ᐊᑐᖅᑕᐅᔭᕆᐊᓕᓐᓂᒃ ᑲᔪᓯᑦᓯᐊᕈᑎᒃᓴᓂᒃ. ᓯᑕᒪᑦ 
ᓯᕗᓪᓕᐅᔾᔭᐅᔭᕆᐊᓕᖁᑎᕗᑦ: 

> ᐊᑐᓕᖅᑎᑦᓯᓯᒪᓂᖅ ᐋᓐᓂᐊᖃᕐᓇᖏᑦᑐᒥᒃ ᐊᒻᒪᓗ ᐊᑦᑕᓇᖅᑐᑕᖃᓐᖏᑦᑐᒥᒃ 
ᐃᖅᑲᓇᐃᔭᕐᕕᖕᓂ ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ; 

> ᐊᖑᒻᒪᑎᑎᑦᓯᓂᖅ ᐱᔭᕆᐊᖃᖅᑕᖏᓐᓂᒃ ᐃᖅᑲᓇᐃᔭᖅᑏᑦ ᐊᒻᒪᓗ ᐃᖅᑲᓇᐃᔭᕐᕖᑦ 
ᓄᖑᑎᕆᑦᑕᐃᓕᓗᓂ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᑕ 
ᑮᓇᐅᔭᑎᒍᑦ ᐋᖅᑭᐅᒪᐃᓐᓇᕈᓐᓇᕐᓂᖓᓐᓂᒃ;

> ᐋᖅᑭᐅᒪᑦᓯᐊᕈᑎᒃᓴᐅᔪᓐᓇᖅᑐᓂᒃ ᐊᒻᒪᓗ ᓱᖏᐅᔾᔭᒃᓴᐅᔪᒥᒃ ᑎᒥᐅᔪᒥᒃ, ᐊᒻᒪᓗ 
ᐱᕚᓪᓕᕈᑎᒃᓴᓂᒃ ᑕᑎᒃᓴᐅᔪᓐᓇᕐᓂᖏᓐᓂᒃ ᐱᔨᑦᓯᕋᐅᑎᒋᕙᑦᑕᑎᓐᓂᒃ; ᐊᒻᒪᓗ 

> ᐋᖅᑭᐅᒪᑦᓯᐊᑎᑦᓯᓂᖅ, ᑕᑎᒃᓴᐅᔪᓐᓇᖅᑐᒥᒃ ᓯᕗᓕᕐᓂᕐᒥᒃ ᐊᒻᒪᓗ ᐊᐅᓚᑦᓯᓂᕐᒥᒃ 
ᐊᑐᕈᒪᔭᖏᓐᓂᒃ ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑎᓄᑦ.  

>
>
>
>

ᑐᑭᒧᐊᒍᑎᒃᓴᓕᐊᖑᓯᒪᔪᑦ ᐊᒻᒪᓗ ᓯᕗᓪᓕᐅᔾᔭᐅᔭᕆᐊᓖᑦ 

>ᐃᖅᑲᓇᐃᔭᖃᑎᒋᑦᓯᐊᖏᓐᓇᓂᐊᖅᑕᕗᑦ ᐃᖅᑲᓇᐃᔭᖅᑏᑦ    
           ᐃᖅᑲᓇᐃᔭᕐᕖᓪᓗ ᑐᓐᖓᕕᒋᔭᐅᔪᓐᓇᓯᐊᖅᑐᒥᒃ  
     ᓴᖅᑭᐅᒪᑦᓯᒍᑎᒃᓴᒥᒃ ᑐᑭᓯᐊᑦᓯᐊᖁᓪᓗᑕ ᐊᓯᑦᑕ  
   ᖃᓄᐃᓕᐅᖅᑎᐅᓂᖏᓐᓂᒃ ᐊᒻᒪᓗ ᐱᓕᕆᐊᒃᓴᖏᓐᓂᒃ.

ᐊᑐᓕᖅᑎᑦᓯᓯᒪᓂᖅ ᐋᓐᓂᐊᖃᕐᓇᖏᑦᑐᒥᒃ ᐊᒻᒪᓗ 
ᐊᑦᑕᓇᖅᑐᑕᖃᓐᖏᑦᑐᒥᒃ ᐃᖅᑲᓇᐃᔭᕐᕕᖕᓂ ᓄᓇᑦᓯᐊᕐᒥ 
ᐊᒻᒪᓗ ᓄᓇᕗᒻᒥ.
ᐃᖅᑲᓇᐃᔭᕐᕕᖕᒥ ᐱᕐᕈᓗᐊᕿᓐᖏᔾᔪᑎᒃᓴᓂᒃ ᓴᐳᔾᔨᓯᒪᔾᔪᑎᒃᓴᖅᑕᖃᖅᐳᖅ. ᐅᑭᐅᖅᑕᖅᑐᒥ 
ᐃᓕᖅᑯᓯᕆᔭᕗᑦ ᑕᕝᕗᖓ ᐃᓚᓕᐅᔾᔭᐅᓯᒪᖁᕙᕗᑦ. ᓈᖕᒪᑦᑐᓂᒃ ᓴᓇᕐᕈᑎᖃᕐᓂᖅ, 
ᐱᓕᒻᒪᓴᖅᓯᒪᓂᖅ, ᐊᒻᒪᓗ ᐊᖏᖅᓯᒪᓂᖅ ᑐᓂᓯᒪᓗᓂ ᐊᑦᑕᓇᑦᑕᐃᓕᒪᓂᕐᒧᑦ, 
ᓴᐳᑎᓯᒪᓂᐊᖅᐸᕗᑦ ᐃᖅᑲᓇᐃᔭᕐᕕᖕᓂ ᐋᓐᓂᑦᑕᐃᓕᓂᖅ ᑎᒥᒃᑯᑦ, ᖃᓂᒻᒪᓰᑦ, ᐊᒻᒪᓗ 
ᑐᖁᓐᓇᖅᑐᑦ, ᐊᒻᒪᓗ ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑏᑦ ᐊᖏᕐᕋᑦᓯᐊᖃᑦᑕᖁᓪᓗᒋᑦ 
ᖃᐅᑕᒫᑦ ᖃᓄᐃᓐᖏᓪᓗᑎᒃ. 

ᑐᕌᒐᕗᑦ:
> ᐃᑯᓪᓚᐅᒥᓯᒪᖁᓪᓗᒋᑦ ᐃᖅᑲᓇᐃᔭᕐᕕᖕᓂ ᐋᓐᓂᕐᓂᐅᕙᑦᑐᑦ ᑎᒥᒃᑯᑦ ᐊᒻᒪᓗ 

ᐃᖅᑲᓇᐃᔮᒧᑦ ᖃᓂᒻᒪᓯᖅᑖᖃᑦᑕᖅᑐᑦ ᐋᓐᓂᓂᐊᓐᓇᑐᓂᒃ ᓴᐳᔾᔭᐅᓯᒪᓗᑎᒃ 
ᐃᓕᖅᑯᓯᒃᑯᑦ.

> ᑲᑐᔾᔨᖃᑎᒌᒍᑎᖃᕐᓂᖅ ᐊᑦᑕᓇᓐᖏᑦᑐᒃᑯᑦ, ᓴᐳᔾᔭᐅᓯᒪᔾᔪᑎᒃᓴᒃᑯᑦ, ᐊᒻᒪᓗ 
ᐃᖅᑲᓇᐃᔮᒧᑦ-ᐅᑎᑦᓯᐊᖃᑦᑕᓂᒃᑯᑦ 

1. ᑎᒍᒥᐊᖅᑎᐅᔪᑦ ᐱᓇᓱᐊᖅᑕᖏᑦ
ᑎᑭᐅᑎᓯᒪᔪᓐᓇᖁᓪᓗᑕ ᑐᕌᒐᕆᔭᑦᑎᓐᓄᑦ ᐋᖅᑭᐅᒪᑦᓯᓂᐊᖅᐳᒍᑦ ᐊᒻᒪᓗ 
ᐱᕚᓪᓕᑎᑦᓯᓯᒪᓗᑕ ᓯᕗᓕᖅᑎᑦᑕ ᐱᓕᕆᐊᒃᓴᖏᓐᓂᒃ ᐃᖅᑲᓇᐃᔭᕐᕕᖕᓂ 
ᖃᓄᐃᓐᓇᖏᑦᑐᒥᒃ ᐊᑦᑕᓇᑦᑕᐃᓕᒪᓂᕐᒥᓪᓗ. ᐋᖅᑭᓱᐃᔾᔪᑎᒃᓴᒃᑯᑦ 
ᐅᔾᔨᕆᔭᐅᓕᖅᐹᓪᓕᖁᓪᓗᒋᑦ ᐱᓕᕆᐊᕆᔭᑦᑎᒍᑦ ᐊᒻᒪᓗ ᐱᓕᕆᐊᒃᓴᑦᑎᒍᑦ, 
ᑲᑐᔾᔨᖃᑎᒌᖁᑎᕗᑦ ᐊᑐᐃᓐᓇᐅᒪᑎᑦᓯᓂᐊᖅᐳᑦ ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑎᓄᑦ 
ᐃᖅᑲᓇᐃᔭᕐᕕᓄᓪᓗ ᓴᓇᕐᕈᑎᒃᓴᓂᒃ ᐊᑐᖅᑕᐅᖃᑦᑕᕆᐊᓕᓐᓂᒃ ᓴᖅᑭᐅᒪᑎᑦᓯᒍᑎᒃᓴᓂᒃ 
ᐊᑦᑕᓇᖅᑐᒦᓐᖏᔾᔪᑎᒃᓴᓂᒃ ᐃᖅᑲᓇᐃᔭᕐᕕᖕᓂ. 

> ᓴᖅᑭᐅᒪᑎᑦᓯᒋᐊᕐᓂᖅ ᐊᑦᑕᓇᖅᑐᒦᑦᑕᐃᓕᓂᕐᒧᑦ ᐊᑐᐊᒐᒃᓴᓂᒃ ᐊᒻᒪᓗ 
ᐊᐅᓚᑦᓯᔾᔪᑎᓂᒃ. ᓴᖅᑭᑎᑦᓯᓯᒪᓂᖅ ᖃᓄᐃᓐᓇᖏᑦᑐᒥᒃ ᐊᒻᒪᓗ 
ᐊᑦᑕᓇᓐᖏᑦᑐᒥᒃ ᐃᖅᑲᓇᐃᔭᕐᕕᖕᓂᒃ ᐅᑭᐅᖅᑕᖅᑐᒥ, ᐃᖅᑲᓇᐃᔭᖅᑎᕗᑦ 
ᐃᖅᑲᓇᐃᔭᖃᑎᖃᑦᓯᐊᓂᐊᖅᐳᑦ ᐃᖅᑲᓇᐃᔭᖅᑎᓂᒃ ᐃᖅᑲᓇᐃᔭᕐᕕᖕᓂᓪᓗ 
ᓴᖅᑭᐅᒪᔾᔪᑎᒃᓴᓂᒃ ᑐᓐᖓᕕᒋᔭᐅᔪᓐᓇᓯᐊᖅᑐᒥᒃ ᓴᖅᑭᐅᒪᑦᓯᒍᑎᒃᓴᒥᒃ 
ᑐᑭᓯᐊᑦᓯᐊᖁᓪᓗᑕ ᐊᓯᑦᑕ ᖃᓄᐃᓕᐅᖅᑎᐅᓂᖏᓐᓂᒃ ᐊᒻᒪᓗ ᐱᓕᕆᐊᒃᓴᖏᓐᓂᒃ.

> ᓇᓗᓇᐃᖅᑐᕐᓗᒋᑦ ᐊᒻᒪᓗ ᑐᕌᕐᕕᒋᓗᒋᑦ ᐊᑦᑕᓇᖅᑐᑦ ᐃᖅᑲᓇᐃᔭᕐᕕᑦ. 
ᐊᖏᕈᑎᒋᓯᒪᓪᓗᒍ ᑐᓂᒍᑎᒋᓯᒪᕙᕗᑦ ᓄᖑᑎᑦᓯᓂᕐᒥᒃ ᐃᖅᑲᓇᐃᔭᕐᕕᖕᓂ. 
ᐋᓐᓂᖃᑦᑕᕐᓂᐅᔪᑦ ᑎᒥᒃᑯᑦ ᐅᑭᐅᖅᑕᖅᑐᒥ ᐃᖅᑲᓇᐃᔭᕐᕕᖕᓂ 
ᑭᒡᓕᓯᐅᖅᑕᐅᓯᒪᓂᖏᑎᒍᑦ ᖃᐅᔨᓴᖅᑕᐅᓂᒃᑯᑦ ᐊᒻᒪᓗ ᐱᓕᕆᕝᕕᐅᔪᓂ 
ᖃᐅᔨᓴᖃᑦᑕᓂᒃᑯᑦ, ᑐᕌᒐᕆᓂᐊᖅᑕᕗᑦ ᓴᖅᑭᐸᓪᓕᐊᔪᑦ ᐊᓯᔾᔨᑕᕐᓂᐅᔪᑦ ᐊᒻᒪᓗ 
ᐋᓐᓂᓂᐊᕐᓇᖅᑐᑦ, ᐊᒻᒪᓗ ᐱᐅᓂᖅᐹᒃᑯᑦ ᖃᐅᔨᒪᖃᑦᑕᐅᑎᓗᑕ ᐊᑐᖅᑕᐅᖃᑦᑕᖅᑐᓂᒃ.

ᑎᒍᒥᐊᖅᑎᐅᔪᑦ ᐱᓇᓱᐊᖅᑕᖏᑦ

>ᐃᖅᑲᓇᐃᔭᖃᑎᒌᓐᓇᓂᐊᖅᐸᕗᑦ ᑲᑐᔾᔨᖃᑎᒋᕙᑦᑕᕗᑦ  
      ᐊᖏᓪᓕᕙᓪᓕᐊᖁᓪᓗᒍ ᐊᑦᑕᓇᖅᑐᒦᑦᑕᐃᓕᓂᕐᒧᑦ   
    ᐱᓕᕆᐊᖑᕙᑦᑐᑦ ᐅᑭᐅᖅᑕᖅᑐᒥ. 

> ᐱᕚᓪᓕᕈᑎᒃᓴᑦ ᐊᒻᒪᓗ ᐊᐅᓚᑦᓯᒍᑎᒃᓴᑦ ᐊᑦᑕᓇᓐᖏᑦᑐᒥᒃ ᐊᒻᒪᓗ 
ᐊᑦᑕᓇᓐᖏᑐᒃᑰᕈᑎᒃᓴᓂᒃ ᐱᓕᕆᐊᒃᓴᓂᒃ. ᑕᒪᒃᑮᒃ ᐱᓕᕆᐊᒃᓴᖅ ᓴᖅᑭᐅᒪᑎᑦᓯᕘᒃ 
ᐱᖕᒪᕆᐅᓂᖓᓂᒃ ᖃᓄᐃᓐᓇᖏᑦᑐᒥᒃ ᐊᒻᒪᓗ ᐊᑦᑕᓇᓐᖏᑦᑐᒥᒃ ᐊᑐᖃᑦᑕᓂᕐᒥᒃ. 
ᓴᐳᔾᔨᓯᒪᓂᕐᒧᑦ ᑐᑭᒧᐊᒍᑎᒃᓴᓕᐊᕆᓯᒪᖃᓯᐅᑎᓗᒍ, ᑕᒪᒃᑯᐊ ᐱᓕᕆᐊᒃᓴᑦ 
ᓯᕗᓪᓕᐸᐅᔾᔭᐅᔭᕆᐊᖃᐃᓐᓇᓂᐊᖅᐳᑦ.

2. ᐊᑦᑕᓇᖅᑐᒦᑦᑕᐃᓕᓂᕐᒥᒃ ᐃᓕᓴᐃᓂᖅ
ᑎᒍᒥᐊᖅᑎᐅᔪᑦ ᐅᖃᐅᓯᕆᖃᑦᑕᖅᑕᖏᑦ ᓇᓗᓇᐃᔭᖅᑕᐅᓯᒪᔪᑦ 
ᖃᐅᔨᓴᒃᑲᓐᓂᕆᐊᖃᕐᓂᑎᓐᓂᒃ ᓇᓗᓇᐃᕈᑕᐅᓯᒪᕗᑦ ᐊᑦᑕᓇᖅᑐᒦᑦᑕᐃᓕᓂᕐᒥᒃ 
ᐃᓕᓴᐃᒃᑲᓐᓂᕆᐊᖃᕐᓂᑎᓐᓂᒃ. ᐅᐱᒍᓱᑦᑐᑕ ᐊᑭᖃᓐᖏᑦᑐᒥᒃ ᐊᑦᑕᓇᖅᑐᒦᑦᑕᐃᓕᓂᕐᒥᒃ 
ᐃᓕᓐᓂᐊᑎᑦᓯᕙᑦᑐᒍᑦ ᐃᓕᓐᓂᐊᕋᑦᓴᓂᒃ ᑎᒍᒥᐊᖅᑎᐅᔪᓂᒃ, ᐊᒻᓗ 
ᐱᓕᕆᐊᕆᖃᑦᑕᓂᐊᖅᐸᕗᑦ ᐱᕚᓪᓕᕈᑎᒃᓴᖏᓐᓂᒃ ᑖᒃᑯᐊ ᐱᔨᑦᓯᕋᐅᑏᑦ 
ᐊᑐᖅᑕᐅᑦᓯᐊᕈᓐᓇᖁᓪᓗᒍ ᐱᖕᒪᕆᐅᓂᖓ ᐊᑦᑕᓇᖅᑎᓯᑦᑕᐃᓕᓂᖅ ᐃᖅᑲᓇᐃᔭᕐᕕᐅᔪᓂ 
ᓱᖏᐅᔾᔭᐅᓯᒪᓗᑎᒃ.

> ᖃᐅᔨᓴᖃᑦᑕᕐᓂᖅ ᐊᑐᖅᑕᐅᕙᑦᑐᓂᒃ ᐋᖅᑭᑦᑕᐅᓯᒪᔪᒃᑯᑦ ᐊᒻᒪᓗ 
ᑐᓴᐅᒪᖃᑦᑕᐅᑎᓕᕆᓂᕐᒧᑦ ᑐᑭᒧᐊᒍᑎᒃᓴᓂᒃ. ᐱᕙᓪᓕᐊᑲᓐᓂᕈᑎᒃᓴᖏᓐᓂᒃ 
ᐊᑦᑕᓇᖅᑐᒦᑦᑕᐃᓕᓂᕐᒧᑦ ᐃᓕᓐᓂᐊᑎᑦᓯᒍᑎᒃᓴᑦ, ᖃᐅᔨᓇᓱᐊᖃᑦᑕᓂᐊᖅᐳᒍᑦ ᓄᑖᓂᒃ 
ᐱᕚᓪᓕᕈᑎᒃᓴᓂᒃ ᐊᒻᒪᓗ ᐃᓕᓐᓂᐊᕋᑦᓴᓂᒃ ᑎᒍᒥᐊᖅᑎᓄᑦ.

> ᐸᕐᓇᐅᓯᐅᕐᓂᖅ ᐊᒻᒪᓗ ᐊᑐᓕᖅᑎᑦᑎᓂᖅ ᑐᕌᒐᕆᔭᐅᔪᓐᓇᖅᑐᓂᒃ 
ᐃᓕᓐᓂᐊᕋᑦᓴᓂᒃ ᐸᕐᓇᐅᑎᓂᒃ. ᐊᑐᕐᓂᖃᕈᓐᓇᓯᐊᖅᑐᓂᒃ ᐊᑦᑕᓇᖅᑐᒦᑦᑕᐃᓕᓂᕐᒧᑦ 
ᐃᓕᓐᓂᐊᕈᑎᒃᓴᓂᒃ, ᖃᐅᔨᓴᖃᑦᑕᕐᓗᑕ ᐱᓕᒻᒪᒃᓴᐅᑕᐅᔭᕆᐊᓕᓐᓂᒃ 
ᑎᒍᒥᐊᖅᑎᐅᔪᓄᑦ, ᐊᓱᐃᓛᒃ ᐸᕐᓇᐅᓯᐅᓕᕐᓗᒋᑦ ᐱᔭᕆᐊᓕᖏᑎᒍᑦ.

> ᐊᑐᓕᖅᑎᑦᑎᓂᖅ ᐊᑦᑕᓇᖅᑐᒃᑰᑦᑕᐃᓕᓂᕐᒥᒃ: ᐃᖅᑲᓇᐃᔭᕐᕕᖕᒥ ᓯᓚᑦᑑᒋᐊᕐᓂᖅ. 
ᑲᑐᔾᔨᖃᑎᒌᖁᑎᒋᔭᕗᑦ ᐊᖏᕈᑎᖃᖅᓯᒪᕗᖅ ᑐᓂᓯᒪᓂᒃᑯᑦ ᐃᓕᓐᓂᐊᑎᑦᓯᓂᕐᒥᒃ 
ᐅᑭᐅᖅᑕᖅᑐᒥ ᒪᒃᑯᑦᑐᖏᓐᓂᒃ ᐊᑦᑕᓇᖅᑐᒦᑦᑕᐃᓕᓂᕐᒥᒃ. ᐊᑦᑕᓇᖅᑐᒃᑰᑦᑕᐃᓕᓂᖅ; 
ᐃᖅᑲᓇᐃᕐᕕᖕᒥ ᓯᓚᑦᑑᒋᐊᕐᓂᖅ ᓄᑖᖑᓪᓗᓂ ᐊᑦᑕᓇᖅᑐᒦᑦᑕᐃᓕᓂᕐᒧᑦ 
ᐃᓕᓐᓂᐊᑎᑦᓯᔾᔪᑎᒋᕙᑦᑕᕗᑦ ᐊᑐᖃᑦᑕᑕᑦᑎᓐᓂᒃ ᐃᓇᖐᒍᑕᐅᓪᓗᓂ 
ᐊᑦᑕᓇᖅᑐᑰᑦᑕᐃᓕᓂᖅ ᐊᒻᒪᓗ ᒪᒃᑯᑦᑐᖅ ᐃᖅᑲᓇᐃᔭᖅᑎ. ᐃᓘᓐᓈᒍᑦ 
ᐋᖅᑭᒋᐊᖅᑕᐅᓯᒪᓪᓗᓂ, ᑐᕌᖓᑎᑕᐅᓪᓗᑎᒃ ᒪᒃᑯᑦᑐᓄᑦ ᐃᖅᑲᓇᐃᔭᖅᑎᓄᑦ ᐊᒻᒪᓗ 
ᖃᐅᔨᒃᑲᓐᓂᕈᑎᒃᓴᓕᐊᖑᓯᒪᔪᖅ ᐱᔪᓐᓇᐅᑎᖏᓐᓂᒃ ᐊᒻᒪᓗ ᑲᒪᒋᔭᕆᐊᓕᖏᓐᓂᒃ 
ᐃᖅᑲᓇᐃᔭᕐᕕᖕᒥ ᐊᑦᑕᓇᖅᑐᒦᑦᑕᐃᓕᓂᕐᒧᑦ.  

3. ᑲᑐᔾᔨᖃᑎᒌᑦ
ᐅᐱᒍᓱᑦᑐᑕ ᐱᓕᕆᐊᒃᓴᑎᓐᓂᒃ ᑲᒪᕙᑦᑐᒍᑦ ᐋᖅᑭᐅᒪᑦᓯᔨᐅᓂᕐᒥᒃ ᐊᒻᒪᓗ 
ᐅᑉᐱᕆᔭᐅᓂᑦᑎᒍᑦ ᑲᑐᔾᔨᖃᑎᒋᔭᐅᔪᓐᓇᓂᑦᑎᓐᓂᒃ ᐃᖅᑲᓇᐃᔭᕐᕕᖕᓂ 
ᐊᑦᑕᓇᖅᑐᒦᑦᑕᐃᓕᓂᕐᒧᑦ. ᐋᖅᑭᐅᒪᑦᓰᓐᓇᕐᓂᐊᖅᐳᒍᑦ ᐊᒻᒪᓗ ᐱᕙᓪᓕᐊᑎᑦᓯᓗᑕ 
ᑲᑐᔾᔨᖃᑎᒌᖕᓂᕐᒥᒃ ᐅᕙᑦᑎᓄᐃᓐᓇᖅ ᐃᑲᔫᑎᒃᓴᐅᖏᑦᑐᓂᒃ ᑎᑭᐅᑎᒍᑎᒃᓴᑎᓐᓂᒃ 
ᑐᕌᒐᕆᔭᑦᑎᓐᓄᑦ ᑭᓯᐊᓂᓕ ᐱᕙᓪᓕᐊᕈᑎᒃᓴᓂᒃ ᑐᕋᒐᕆᔭᐅᕙᑦᑐᓂᒃ 
ᐊᑦᑕᓇᖅᑐᒦᑦᑕᐃᓕᓂᕐᒧᑦ.

> ᕿᒥᕐᕈᖃᑦᑕᕐᓂᖅ ᐊᑐᕐᓂᖃᑦᓯᐊᕋᓗᐊᕐᒪᖔᑕ, ᐱᔨᑦᓯᕋᐅᑏᑦ 
ᐊᑐᖅᑕᐅᖃᑦᑕᕐᓂᖏᓐᓂᒃ, ᐊᒻᒪᓗ ᑐᕌᒐᑦ ᐋᖅᑭᑦᓯᒪᑦᓯᐊᕐᓂᖏᓐᓂᒃ ᒫᓐᓇ 
ᑲᑐᔾᔨᖃᑎᒋᖃᑦᑕᑕᑦᑎᓐᓄᑦ. ᑎᑭᐅᑎᓯᒪᑦᓯᐊᖁᓪᓗᑕ ᐊᖏᕈᑎᒋᓯᒪᔭᑦᑎᒍᑦ 
ᑐᓂᓯᒪᓂᑦᑎᓐᓂᒃ ᑎᒍᒥᐊᖅᑎᖁᑎᑦᑎᓐᓄᑦ, ᖃᐅᔨᓴᕐᓂᐊᖅᐳᒍᑦ ᐊᑐᕐᓂᖃᕐᓂᖓᓂᒃ 
ᒫᓐᓇ ᑲᑐᔾᔨᖃᑎᒋᖃᑦᑕᑕᑦᑎᓐᓄᑦ ᐊᖏᖃᑎᒌᒍᑎᒋᓯᒪᔭᕗᑦ ᐊᒻᒪᓗ 
ᐋᖅᑭᒋᐊᕆᐊᖃᖅᑐᖃᖅᐸᑦ ᐋᖅᑭᒋᐊᕆᖃᑦᑕᓂᕐᒥᒃ ᐱᔨᑦᓯᕋᐅᑎᒋᕙᑦᑕᑎᓐᓂᒃ.

> ᐱᕚᓪᓕᕈᑎᒃᓴᑦ ᑲᑐᔾᔨᖃᑎᖃᕆᐊᒃᑲᓂᕐᓂᕐᒥᒃ ᓄᓇᓕᓐᓂ ᐊᒻᒪᓗ ᐃᖅᑲᓇᐃᔭᕐᕕᖕᓂᒃ 
ᐸᕐᓇᓯᒪᓂᒃᑯᑦ ᐊᒻᒪᓗ ᑐᕌᒐᓕᐊᕆᓯᒪᔭᑦᑎᓐᓄᑦ ᑐᕌᑦᓯᐊᕋᓗᐊᕐᒪᖔᑦᑕ. 
ᑲᑎᒪᖃᑦᑕᖅᓯᒪᓪᓗᒋᑦ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᕐᕖᓪᓗ ᐊᑐᕐᓂᓕᒻᒪᕆᐊᓘᕗᖅ. 
ᐃᖅᑲᓇᐃᔭᖅᑎᖁᑎᒋᔭᕗᑦ ᐃᖅᑲᓇᐃᔭᖃᑎᖃᕐᓂᐊᖅᐳᑦ ᐃᖅᑲᓇᐃᔭᕐᕕᖕᓂᒃ 
ᑐᕌᒐᓕᐅᕐᓗᑎᒃ ᐊᒻᒪᓗ ᐱᓇᓱᐊᕋᑦᓴᖏᓐᓂᒃ ᓄᓇᓕᓐᓂ ᐊᒻᒪᓗ ᐃᖅᑲᓇᐃᔭᕐᕕᖕᓄᑦ 
ᐳᓛᕆᐊᖃᑦᑕᕐᓗᑎᒃ.

> ᐋᖅᑭᑦᓱᐃᓗᑎᒃ ᓄᑖᓂᒃ ᐊᒻᒪᓗ ᐃᑲᔫᑎᖃᕈᓐᓇᖅᑐᓂᒃ ᑲᑐᔾᔨᖃᑎᒌᖕᓂᒃᑯᑦ.  
ᑲᑐᔾᔨᖃᑎᒌᖁᑎᕗᑦ ᑐᓐᖓᓱᑦᑎᑦᓯᕗᑦ ᐱᕕᒃᓴᖃᖅᑎᑦᓯᓂᒃᑯᑦ 
ᐱᕙᓪᓕᐊᑎᑦᓯᓂᕐᒥᒃ ᑲᑐᔾᔨᖃᑎᒌᖕᓂᕐᒥᒃ ᐊᑦᑕᓇᖅᑐᒦᑦᑕᐃᓕᓂᕐᒧᑦ ᐊᒻᒪᓗ 
ᐃᖅᑲᓇᐃᔭᖃᑎᖃᐃᓐᓇᓂᐊᖅᐳᑦ ᐊᓯᒥᓐᓂᒃ ᐊᖏᓪᓕᕙᓪᓕᐊᑎᑦᓯᓂᕐᒥᒃ 
ᐊᑦᑕᓇᖅᑐᒦᑦᑕᐃᓕᓂᕐᒧᑦ ᐱᓇᓱᐊᖅᑕᐅᔪᓂᒃ ᐅᑭᐅᖅᑕᖅᑐᒥ.

4. ᑎᒍᓯᓯᒪᓂᖅ ᐊᑦᑕᓇᖅᑐᒦᑦᑕᐃᓕᓂᕐᒧᑦ ᐃᓕᖅᑯᓯᕐᒥᒃ
ᐃᓕᖅᑯᓯᖅ ᐋᖅᑭᐅᒪᔾᔪᑕᐅᒻᒪᑦ ᑕᒪᒃᑯᓂᖓᑦᓴᐃᓐᓇᖅ ᐅᑉᐱᕈᓱᖃᑎᒌᑦᑐᓂᒃ, 
ᐱᖕᒪᕆᐅᔪᖁᑎᖃᖅᑐᓂᒃ, ᐊᒻᒪᓗ ᐃᓕᖅᑯᓯᕐᓂᒃ. ᑖᒃᑯᐊ ᐱᓇᓱᐊᕈᑕᐅᔪᑦ 
ᐊᔾᔨᐅᔪᖁᑎᒋᔭᐅᕗᑦ ᐱᓇᓱᐊᖏᓐᓇᓂᑦᑎᒍᑦ ᐋᖅᑭᐅᒪᑦᓯᐊᕈᑎᒃᓴᓂᒃ 
ᐊᑦᑕᓇᖅᑐᒦᑦᑕᐃᓕᓂᕐᒧᑦ ᐃᓕᖅᑯᓯᕆᔭᐅᔪᑦ ᐅᑭᐅᖅᑕᖅᑐᒥᐅᓄᑦ. 

> ᐅᔾᔨᕆᔭᐅᒍᑎᒃᓴᓂᒃ ᐱᔪᒐᖅᓴᐅᑎᒍᑎᓂᒃ. ᐱᓕᕆᔨᖁᑎᕗᑦ 
ᐋᖅᑭᒋᐊᕈᑎᒃᓴᐅᔪᓐᓇᖅᑐᓂᒃ ᖃᐅᔨᓇᓱᐊᖏᓐᓇᖅᐳᑦ ᓄᑖᓂᒃ ᐊᑐᕋᑦᓴᐅᔪᓂᒃ 
ᑐᓴᐅᒪᖃᑦᑕᐅᑎᒍᑎᒃᓴᖏᓐᓂᒃ ᑎᒍᒥᐊᖅᑎᐅᔪᑦ. ᐱᕙᓪᓕᐊᑎᑦᓰᓇᕐᓂᐊᖅᐳᒍᑦ 
ᐅᔾᔨᕆᔭᐅᒋᐊᒃᑲᓐᓂᕈᑎᒃᓴᓂᒃ ᐱᔪᒐᖅᓴᐅᑎᒍᑎᓂᒃ ᐅᖃᐅᓯᓕᓐᓂᒃ 
ᐊᑦᑕᓇᖅᑐᒦᑦᑕᐃᓕᓂᕐᒨᖓᔪᓂᒃ ᐊᒻᒪᓗ ᑲᑦᓱᖓᐃᒃᑲᓐᓂᕈᑎᒃᓴᓂᒃ ᐊᓯᔾᔨᕐᓂᐅᔪᓂᒃ.  

> ᑐᓴᐅᒪᑎᑦᓯᖃᑦᑕᕐᓂᖅ ᑐᓴᕆᐊᓕᓐᓂᒃ. ᐃᓄᓕᒫᑦᓯᐊᑦ ᑎᒍᒥᐊᖅᑎᐅᒻᒪᑕ 
ᐊᑦᑕᓇᖅᑐᒦᑦᑕᐃᓕᓂᕐᒥᒃ. ᑐᕋᖓᕕᒋᓗᒋᑦ ᓇᓗᓇᐃᖅᓯᒪᓗᒋᑦ ᑐᓴᕆᐊᓖᑦ 
ᑕᒪᒃᑯᓂᖓ ᑐᓴᐅᒪᔭᐅᑦᓯᐊᕆᐊᓕᓐᓂᒃ ᐊᒻᒪᓗ ᓴᓇᕐᕈᑎᓂᒃ ᐊᑐᖅᑕᐅᔭᕆᐊᓖᑦ 
ᑎᒍᒥᐊᖅᑕᐅᑦᓯᐊᕆᐊᖃᕐᓂᖏᓐᓂᒃ ᓱᕐᕋᒍᑕᐅᔪᓐᓇᕐᓗᑎᒃ ᐊᒻᒪᓗ 
ᑲᑦᓱᖓᐃᓕᕈᑕᐅᔪᓐᓇᕐᓗᑎᒃ ᐊᑦᑕᓇᖅᑐᒦᑦᑕᐃᓕᓂᕐᒧᑦ ᐃᓕᖅᑯᓯᕐᓂᒃ. 

5. ᐅᑎᕐᓂᖅ-ᐃᖅᑲᓇᐃᔮᒧᑦ ᓵᓐᖓᔭᐅᓂᖓ
ᑐᓴᕆᐊᒻᒪᕆᒍᑎᒋᖃᑦᑕᖅᓯᒪᓪᓗᑎᒍᑦ ᑎᒍᒥᐊᖅᑎᐅᔪᓂᒃ ᓇᓗᓇᐃᖅᑕᐅᓯᒪᔪᑦ 
ᐅᑎᕐᓂᖅ-ᐃᖅᑲᓇᐃᔮᒧᑦ ᐱᖕᒪᕆᐅᓂᖓᓂᒃ ᓯᕗᓪᓕᐸᐅᔾᔭᐅᔭᕆᐊᖃᕐᓂᖓ. ᐊᕐᕌᓂᓂᒃ 
ᐃᖅᑲᓇᐃᔭᖃᑎᖃᓚᐅᖅᐳᒍᑦ ᑎᒍᒥᐊᖅᑎᓪᓗᐊᑕᐅᔪᓂᒃ ᐊᑐᓕᖅᑎᑕᐅᕙᓪᓕᐊᓂᖓᓂᒃ 
ᐅᑎᕐᓂᖅ-ᐃᖅᑲᓇᐃᔮᒧᑦ ᐋᖅᑭᑦᑕᐅᓯᒪᔪᒥᒃ ᖃᓄᐃᓐᓇᖏᑦᑐᒥᒃ ᐊᒻᒪᓗ 
ᐊᑦᑕᓇᖅᑐᒦᑦᑕᐃᓕᓂᕐᒧᑦ ᐱᓕᕆᐊᒃᓴᖏᓐᓂᒃ. ᐅᑭᐅᖑᓂᐊᖅᑐᓂ ᐱᖓᓱᓂ 
ᓵᓐᖓᐃᓇᕐᓂᐊᖅᐳᑦ ᑕᒪᓐᓇ ᐱᓇᓱᐊᕐᓂᕆᔭᕗᑦ.   

> ᐃᑲᔫᑎᒃᓴᓕᐅᕐᓂᖅ ᐱᕚᓪᓕᕈᑎᒃᓴᓂᒃ ᐅᑎᕐᓂᖅ-ᐃᖅᑲᓇᐃᔮᒧᑦ ᐱᓕᕆᐊᖑᔪᒥᒃ 
ᓴᖅᑭᖅᑐᓂᒃ. ᐃᑲᔫᑎᒃᓴᓂᒃ ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔭᕐᕕᓐᓄᓪᓗ, ᐃᓘᓐᓇᖏᓐᓄᑦ 
ᐱᓕᕆᐊᖑᔪᒥᒃ ᓴᓇᕐᕈᑎᒃᓴᐅᔪᒥᒃ ᒫᓐᓇ ᐋᖅᑭᑦᓱᐃᕙᓪᓕᐊᕗᑦ ᐊᐅᓚᑦᓯᔾᔪᑎᒃᓴᒥᒃ 
ᐊᑐᕐᓂᐊᖅᑕᒥᓂᒃ ᐅᑎᕐᓂᖅ-ᐃᖅᑲᓇᐃᔮᒧᑦ ᐊᐅᓚᑕᐅᓂᖓᓂ. ᐊᖏᕈᑎᒋᓯᒪᓪᓗᒍ 
ᑐᓂᓯᒪᐃᓐᓇᖅᐳᒍᑦ ᐱᐅᓯᕚᓪᓕᕈᑎᒃᓴᓂᒃ ᐃᑲᔫᑎᒃᓴᑲᓐᓂᐅᔪᓐᓇᖅᑐᓂᒃ 
ᐱᓇᓱᐊᖃᑦᑕᓂᑦᑎᓐᓂᒃ ᐅᑎᕐᓂᖅ-ᐃᖅᑲᓇᐃᔮᒧᑦ ᐱᓕᕆᐊᖑᔪᒃᑯᑦ. 

> ᑲᑐᔾᔨᖃᑎᒌᖏᓐᓇᓂᕐᒧᑦ ᐱᓇᓱᐊᖅᑕᐅᔪᑦ: ᐱᓕᕆᔨᖁᑎᒋᔭᕗᑦ 
ᑲᑐᔾᔨᖃᑎᒌᑦᓯᐊᖏᓐᓇᓂᐊᖅᐳᑦ ᐃᖅᑲᓇᐃᔮᒥᒍᑦ ᐊᒻᒪᓗ ᐋᖅᑭᐅᒪᑦᓯᐊᑐᒃᑯᑦ 
ᑕᒪᐃᓐᓄᑦ ᐅᑎᕐᓂᖅ-ᐃᖅᑲᓇᐃᔮᒧᑦ ᑲᑐᔾᔨᖃᑎᒌᑦᑐᓕᒫᓄᑦ ᓴᖅᑭᑲᓐᓂᑎᑦᓯᒍᑎᒃᓴᓂᒃ 
ᐊᑐᕐᓂᖃᑦᓯᐊᖅᑐᓂᒃ ᐋᓐᓂᖅᓯᒪᔪᓄᑦ ᑎᒥᒃᑯᑦ ᐃᖅᑲᓇᐃᔭᖅᑎᓄᑦ.

>ᐊᑐᖅᑕᐅᑎᑦᓯᖃᑦᑕᓂᐊᖅᐳᒍᑦ  
           ᐱᖕᒪᕆᐅᓂᖓᓂᒃ ᑮᓇᐅᔭᓂᒃ  
        ᑎᒍᒥᐊᖅᑎᐅᑦᓯᐊᓂᒥᒃ. 

ᐊᖑᒻᒪᑎᑎᑦᓯᓂᖅ ᐱᔭᕆᐊᖃᖅᑕᖏᓐᓂᒃ ᐃᖅᑲᓇᐃᔭᖅᑏᑦ 
ᐊᒻᒪᓗ ᐃᖅᑲᓇᐃᔭᕐᕖᑦ ᓄᖑᑎᕆᑦᑕᐃᓕᓗᓂ ᐃᖅᑲᓇᐃᔭᖅᑏᑦ 
ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᑕ ᑮᓇᐅᔭᑎᒍᑦ 
ᐋᖅᑭᐅᒪᐃᓐᓇᕈᓐᓇᕐᓂᖓᓐᓂᒃ;
ᑐᓐᖓᕕᓕᐅᖅᓯᒪᑦᓯᐊᕐᓂᕗᑦ ᑮᓇᐅᔭᑎᒍᑦ ᐋᖅᑭᐅᒪᒍᑎᒃᓴᑎᓐᓂᒃ 
ᑲᑐᔾᔨᖃᑎᒌᖁᑎᒋᔭᑦᑎᓐᓄᑦ ᓴᖅᑭᐅᒪᑎᑦᓯᒍᓐᓇᕈᑕᐅᕗᖅ ᐃᑲᔫᑎᒃᓴᓂᒃ ᐊᒻᒪᓗ 
ᐱᔨᑦᓯᕋᐅᑎᒃᓴᓂᒃ ᐃᓕᓐᓄᑦ, ᑎᒍᒥᐊᖅᑎᖁᑎᒋᔭᑦᑎᓐᓄᑦ. ᑮᓇᐅᔭᖃᑎᑕᐅᕙᑦᑐᒍᑦ 
ᐊᑕᖏᖅᑐᓂᒃ ᐃᖅᑲᓇᐃᔭᕐᕖᑦ ᖃᐅᔨᓴᖅᑕᐅᖃᑦᑕᕐᓂᖏᑎᒍᑦ ᐱᐅᓂᖅᐹᒃᑯᑦ 
ᐊᑭᓕᐅᓯᐊᖑᓲᓂᒃ ᐊᒻᒪᓗ ᐱᖁᑎᒋᔭᑦᑎᒍᑦ ᑮᓇᐅᔭᓕᐅᕈᑎᑦᑎᒍᑦ. ᑲᒪᒋᑦᓯᐊᖃᑦᑕᖅᐸᕗᑦ 
ᑮᓇᐅᔭᑦ ᐊᑐᖅᑐᒃᓴᑦ ᐊᒻᒪᓗ ᖃᐅᔨᓴᑦᓯᐊᖃᑦᑕᖅᓱᒋᑦ ᑮᓇᐅᔭᖁᑎᕗᑦ 
ᐃᑲᔫᑎᒃᓴᐅᑦᓯᐊᕋᓗᐊᕐᒪᖔᑕ ᐊᒻᒪᓗ ᓴᐳᔾᔭᐅᓯᒪᔾᔪᑎᒋᔭᐅᔪᓐᓇᕋᓗᐊᕐᒪᖔᑕ 
ᐋᓐᓂᖅᓯᒪᔪᓄᑦ ᐃᖅᑲᓇᐃᔭᖅᑎᓄᑦ ᒫᓐᓇ ᐊᒻᒪᓗ ᓯᕗᓂᒃᓴᑎᓐᓂ.

ᑐᕌᒐᕆᔭᕗᑦ:
> ᐋᖅᑭᐅᒪᑦᓯᑦᓯᐊᕐᓂᖅ ᑕᑎᒃᓴᐅᔪᓐᓇᕐᓗᓂ ᑮᓇᐅᔭᖁᑎᒋᔭᐅᔪᓄᑦ ᐊᒻᒪᓗ 

ᐊᑭᓕᖅᓱᕆᐊᓕᓐᓄᑦ ᐸᐸᑦᑎᔨᐅᑦᓯᐊᓂᒃᑯᑦ ᐃᖅᑲᓇᐃᔭᖅᑎᓄᑦ ᓴᐳᔾᔭᐅᓯᒪᔾᔪᑎᒃᓴᓂᒃ 
ᑮᓇᐅᔭᓂᒃ.

> ᓈᖕᒪᑦᓯᐊᖅᑐᒥᒃ ᐅᓇᒻᒥᓇᖅᑐᒥᓪᓗ ᐃᑲᔫᑎᒃᓴᖃᖅᑎᑦᓯᓂᖅ.

1. ᑎᒍᒥᐊᖅᑏᑦ
ᖃᐅᔨᓴᑦᓯᐊᖃᑦᑕᖅᑕᕗᑦ ᑮᓇᐅᔭᖁᑎᕗᑦ ᐊᒻᒪᓗ ᐱᓕᕆᐊᕆᖃᑦᑕᖅᓱᒋᑦ ᐱᐅᓂᖅᐹᒃᑯᑦ 
ᐊᐅᓚᓂᕆᔭᐅᓲᒃᑯᑦ ᐱᓕᕆᐊᒃᓴᑦ ᐊᐅᓚᑕᐅᖃᑦᑕᕐᓂᕆᓲᖏᑎᒍᑦ. ᐅᑭᐅᖑᓂᐊᖅᑐᓂ 
ᐱᖓᓱᓂ, ᐊᐅᓚᑦᓰᓇᕐᓂᐊᖅᐳᒍᑦ ᐅᓗᕆᐊᓇᖅᑐᓕᕆᓂᕐᒥᒃ ᐊᒻᒪᓗ ᐱᓕᕆᐊᕆᑦᓯᐊᕐᓗᒋᑦ 
ᐱᐅᓯᕙᓪᓕᐊᒍᑎᒃᓴᖏᓐᓂᒃ ᐊᐅᓚᑦᓯᔾᔪᑎᑦᑎᒍᑦ ᐊᑐᖅᑕᐅᖏᓐᓇᕈᑎᒃᓴᖏᓐᓂᒃ 
ᐱᔨᑦᓯᕋᐅᑎᒋᔭᑦᑕ.   

> ᖃᐅᔨᒪᓇᓱᐊᖃᑦᑕᕐᓂᖅ ᑮᓇᐅᔭᓕᐅᒃᑲᓐᓂᕈᑎᒃᓴᐅᔪᓐᓇᖅᑐᓂᒃ ᑐᑭᒧᐊᒍᑎᒃᓴᓂᒃ. 
ᓴᖅᑭᓚᐅᕐᓂᖓ ᒫᓐᓇᒫᖑᓚᐅᖅᑐᖅ ᓯᓚᕐᔪᐊᒥ ᑲᑕᑦᓯᒪᓃᑦ ᒪᑭᒪᔾᔪᑎᓄᑦ, 
ᒪᓕᒐᒃᓴᓕᐅᖅᓯᒪᓕᖅᐳᒍᑦ ᐊᖏᕈᑎᒋᓯᒪᔭᑦᑎᓐᓂᒃ ᑐᓂᓯᒪᓂᑦᑎᒍᑦ ᑕᒪᒃᑮᓐᓄᑦ 
ᓈᖕᒪᑦᑐᒥᒃ ᐊᒻᒪᓗ ᐅᓇᒻᒥᓇᖅᑐᒥᒃ ᐃᑲᔫᑎᒃᓴᓂᒃ. ᖃᐅᔨᒪᓇᓱᐊᑦᓯᐊᖏᓐᓇᓂᐊᖅᐸᕗᑦ 
ᑮᓇᐅᔭᓕᐅᒃᑲᓐᓂᕈᑎᒋᔭᕗᑦ ᐅᑭᐅᖑᓂᐊᖅᑐᓂ ᐱᖓᓱᓂᒃ ᑕᒪᒃᑯᐊ 
ᐊᑐᕆᐊᓕᖏᑦ ᑎᒍᒥᐊᖅᑎᖁᑎᑦᑕ ᑎᑭᐅᑎᓯᒪᖁᓪᓗᒋᑦ, ᐊᒻᒪᓗ ᐱᔨᑦᓯᕋᐅᑏᑦ 
ᓴᒃᑯᐃᔭᐅᑐᐃᓐᓇᖁᓇᒋᑦ.   

> ᕿᒥᕐᕈᓇᒋᐊᒃᑲᓐᓂᖃᑦᑕᕐᓂᖅ ᐊᐅᓚᑦᓯᔾᔪᑎᓂᒃ ᐊᑐᖅᑕᐅᖃᑦᑕᖅᑐᓂᒃ 
ᐊᑐᕐᓂᖃᑦᓯᐊᖅᑐᒥᒃ ᓂᐱᒋᔭᐅᔪᓐᓇᖅᑐᒥᒃ ᑎᒍᒥᐊᖅᑎᐅᓂᕐᒥᒃ. ᐊᑐᖅᑕᐅᑎᑦᓯᓂᐊᖅᐳᒍᑦ 
ᐱᖕᒪᕆᐅᓂᖏᓐᓂᒃ ᑮᓇᐅᔭᓕᕆᓂᕐᒥᒃ ᑎᒍᒥᐊᖅᑎᐅᓂᕐᒥᒃ ᑕᒪᐃᑎᒍᑦ 
ᑲᑐᔾᔨᖃᑎᒌᖁᑎᑦᑎᒍᑦ, ᐊᒻᒪᓗ ᐃᖅᑲᓇᐃᔭᖅᑎᖁᒋᔭᕗᑦ ᐃᓕᓐᓂᐊᖅᑕᐅᓯᒪᔭᕆᐊᓕᓐᓂᒃ 
ᐱᔨᒻᒪᒃᓴᖅᓯᒪᑦᓯᐊᖁᓪᓗᒋᑦ.

> ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐅᖃᑦᑕᕆᐊᖃᕐᓂᕐᒧᑦ ᐊᑐᖅᑕᐅᖃᑦᑕᕆᐊᓖᑦ. 
ᑲᑐᔾᔨᖃᑎᒌᖁᑎᕗᑦ ᐃᖅᑲᓇᐃᔮᖃᕐᓂᐊᖅᐳᑦ ᐱᐅᓯᕚᓪᓕᕈᑎᒃᓴᓂᒃ ᐃᖅᑲᓇᐃᔭᕐᕕᒃᑯᑦ 
ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐅᖃᑦᑕᕐᓂᖅ, ᐊᒻᒪᓗ ᐊᑐᓕᖅᑎᑦᓯᕙᓪᓕᐊᖏᓐᓇᕐᓗᑕ 
ᓯᓚᕐᔪᐊᓕᒫᒥ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐅᖃᑦᑕᕆᐊᖃᕐᓂᕐᒧᑦ ᐊᑐᖅᑕᐅᖃᑦᑕᕆᐊᓖᑦ 
(IFRS).

ᑮᓇᐅᔭᑎᒍᑦ ᐋᖅᑭᐅᒪᐃᓐᓇᕈᓐᓇᕐᓂᖅ 

>ᐃᖅᑲᓇᐃᔭᖃᑎᒋᓂᐊᖅᐸᑦᑎᒋᑦ  
            ᐊᒻᒪᓗ ᐱᐅᓂᖅᐹᒃᑯᑦ   
      ᐱᔨᑦᓯᕋᐅᑎᒋᔭᐅᔪᓐᓇᖅᑐᓂᒃ ᐱᔨᑦᓯᕐᓗᑎᑦ.  

ᐋᖅᑭᐅᒪᑦᓯᐊᕈᑎᒃᓴᐅᔪᓐᓇᖅᑐᓂᒃ ᐊᒻᒪᓗ ᓱᖏᐅᔾᔭᒃᓴᐅᔪᒥᒃ 
ᑎᒥᐅᔪᒥᒃ, ᐊᒻᒪᓗ ᐱᕚᓪᓕᕈᑎᒃᓴᓂᒃ ᑕᑎᒃᓴᐅᔪᓐᓇᕐᓂᖏᓐᓂᒃ 
ᐱᔨᑦᓯᕋᐅᑎᒋᕙᑦᑕᑎᓐᓂᒃ.
ᑲᑐᔾᔨᖃᑎᒌᖁᑎᕗᑦ ᐊᖏᓕᕙᓪᓕᐊᔭᕆᐊᖃᕐᒪᑦ ᐊᒻᒪᓗ ᐊᓯᔾᔨᖃᑦᑕᕆᐊᖃᖅᓱᓂ 
ᐃᓕᖓᓂᖃᑦᓯᐊᕈᑎᒃᓴᓂᒃ ᐱᔭᕆᐊᓕᖏᓐᓂᒃ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᕐᕖᓪᓗ 
ᑖᒃᑯᓈᓂ ᒪᕐᕉᓐᓂᒃ ᓄᓇᒋᔭᐅᔫᓐᓂ. ᐱᔨᑦᓯᕋᐅᑎᕗᑦ, ᐃᖅᑲᓇᐃᔭᖅᑎᕗᑦ, ᐊᑐᐊᒐᕗᑦ, 
ᐊᒻᒪᓗ ᐱᓕᕆᐊᒃᓴᕗᑦ ᐊᑐᕐᓂᖃᑦᓯᐊᖁᓪᓗᒋᑦ ᐱᔭᕆᐊᓕᑦᓯᓐᓂᒃ. ᐃᖅᑲᓇᐃᔭᖅᑎᕗᑦ 
ᐊᖏᖅᓯᒪᓂᒃᑯᑦ ᑐᓂᓯᒪᑦᓯᐊᖅᑐᑦ ᐱᐅᓂᖅᐹᒃᑯᑦ ᐊᒻᒪᓗ ᐃᖅᑲᓇᐃᔭᕐᓂᒃᑯᑦ 
ᐃᑲᔪᖅᑕᐅᔪᒪᔪᓂᒃ ᐱᔨᑦᓯᕋᐅᑎᓕᐊᕆᓯᒪᔭᑦᑎᒍᑦ.

ᑐᕌᒐᕆᔭᕗᑦ:
> ᐊᑐᐃᓐᓇᐅᒪᑎᑦᓯᓂᖅ ᕿᓚᒥᐅᔪᒃᑯᑦ, ᐊᔪᓐᖏᓐᓂᖃᖅᑐᑎᒍᑦ, ᐊᒻᒪᓗ 

ᐃᑲᔪᖅᑕᐅᔪᒪᔪᓄᑦ-ᑐᕌᖓᔪᓂᒃ ᐱᔨᑦᓯᕋᐅᑎᓂᒃ.

> ᐋᖅᑭᑦᓱᐃᓂᖅ ᐅᓪᓗᒥᒨᖓᔪᓂᒃ, ᐊᑐᕐᓂᓕᓐᓂᒃ, ᐊᒻᒪᓗ ᑲᑎᑕᐅᓯᒪᔪᓂᒃ ᒪᓕᒐᒃᓴᓂᒃ 
ᐊᒻᒪᓗ ᐊᑐᐊᒐᕐᓅᖓᔪᓂᒃ.

> ᐱᔪᒪᔭᐅᔪᓂᒃ, ᐱᓯᒪᑦᓰᓇᕐᓂᕐᒥᒃ, ᐋᖅᑭᑦᓱᐃᓂᖅ, ᐊᒻᒪᓗ ᐃᓚᐅᑎᑦᓯᓂᖅ 
ᐊᔪᓐᖏᓐᓂᖃᑦᓯᐊᖅᑐᓂᒃ ᐃᖅᑲᓇᐃᔭᖅᑎᖃᕐᓂᕐᒥᒃ. 

1. ᐱᔨᑦᓯᖅᑎᐅᓂᖅ
ᑖᒃᑯᐊ ᓇᓗᓇᐃᖅᑐᖅᓯᒪᔪᑦ ᐱᓇᓱᐊᖅᑕᐅᔪᒃᓴᑦ ᑖᒃᑯᓇᓐᖔᖅᓯᒪᕗᑦ 
ᐊᖏᕈᑎᒋᓯᒪᔭᑦᑎᓐᓂᒃ ᑐᓂᓯᒪᓂᑦᑎᓐᓄᑦ ᐱᔨᑦᓯᕋᖅᑎᐅᓂᕐᒥᒃ ᐱᐅᓂᖅᐹᒃᑯᑦ. 
ᐃᓚᒋᔭᐅᓪᓗᑎᒃ ᐱᐅᓯᕚᓪᓕᕈᑎᒃᓴᑦ ᐃᖅᑲᓇᐃᔭᕐᕕᐅᑉ ᐃᓗᐊᒍᑦ ᐱᔨᑦᓯᕋᐅᑎᓂᒃ 
ᑎᑭᐅᑎᓯᒪᔪᓐᓇᖁᓪᓗᒋᑦ ᐱᔭᕆᐊᓕᖏᑦ ᓯᓚᑖᓃᓐᖔᖅᑐᑦ ᑎᒍᒥᐊᖅᑎᐅᔪᑦ ᐊᒻᒪᓗ 
ᑲᑐᔾᔨᖃᑎᒋᔭᐅᔪᑦ.

> ᑎᑭᐅᑎᓯᒪᓗᓂ ᖄᖏᐅᑎᓯᒪᓗᓂᓘᓐᓃᑦ ᐱᔨᑦᓯᕋᐅᑎᓄᑦ ᐊᑐᐊᒐᒃᓴᓂᒃ. 
ᐱᓕᕆᖃᑎᒋᓂᐊᖅᐸᑦᑎᒋᑦ ᐊᒻᒪᓗ ᐃᕝᕕᑦ ᖁᓚᕐᓇᖏᑦᑐᒥᒃ ᐱᐅᓂᖅᐹᒃᑐᑯᑦ 
ᓴᖅᑭᕐᕕᐅᔪᓐᓇᖁᓪᓗᒋᑦ. 

> ᐃᓅᖃᑎᒌᒍᓐᓇᖅᓯᑎᑦᓯᕙᓪᓕᐊᓂᖅ ᐱᕚᓪᓕᖅᓯᒪᓂᖓᒍᑦ ᑐᓴᐅᒪᖃᑦᑕᐅᑎᓂᑦ.  
ᐅᑭᐅᖑᓂᐊᖅᑐᓂ ᐱᖓᓱᓂ, ᓇᓗᓇᐃᖅᓯᓂᐊᖅᐳᒍᑦ ᑐᓴᐅᒪᖃᑦᑕᐅᑎᓕᕆᓂᒃᒧᑦ 
ᐊᐳᖅᑕᕈᑕᐅᖃᑦᑕᖅᑐᓂᒃ, ᐊᒻᒪᓗ ᐃᖅᑲᓇᐃᔭᖃᑎᒋᑦᓯᐊᕐᓗᒋᑦ 
ᐱᔨᑦᓯᕋᐅᑎᓂᒃ ᐊᑐᐃᓐᓇᐅᒪᑎᑦᓯᓲᖑᔪᑦ ᐋᖅᑭᐅᑎᒃᓴᓂᒃ ᖃᐅᔨᓇᓱᐊᓕᕈᑦᑕ 
ᐱᐅᓯᕚᓪᓕᕈᑎᒃᓴᖏᓐᓂᒃ ᐱᔨᑦᓯᕋᐅᑏᑦ.

> ᖃᐅᔨᒪᓇᓱᐊᖃᑦᑕᕐᓗᒋᑦ ᐃᖅᑲᓇᐃᔭᕐᕕᒃᑯᑦ ᐱᔨᑦᓯᕋᐅᑕᐅᔪᑦ ᐊᒻᒪᓗ 
ᐊᑐᕐᓂᖃᑦᓯᐊᕐᓂᖏᓐᓂᒃ ᖃᐅᔨᒪᓇᓱᐊᕐᓂᖅ. ᐱᔨᑦᓯᕋᕐᓂᐅᔪᖅ ᑐᕌᖓᑐᐃᓐᓇᖏᒻᒪᑦ 
ᓯᓚᑖᓃᑦᑐᓄᑦ ᑎᒍᒥᐊᖅᑎᐅᔪᓄᑦ. ᖃᐅᔨᒪᔪᓐᓇᖁᓪᓗᑕ ᑎᑭᐅᑎᓯᒪᑦᓯᐊᕋᓗᐊᕐᒪᖔᑦᑕ 
ᐱᔨᑦᓯᕋᐅᑕᐅᔭᕆᐊᖃᓲᓂᒃ, ᖃᐅᔨᒪᓇᓱᐊᑦᓯᐊᖏᓐᓇᓂᐊᖅᐳᒍᑦ 
ᐱᔨᑦᓯᕋᐅᑎᒋᔭᑦᑎᓐᓂᒃ ᑲᑐᔾᔨᖃᑎᒌᑦᑎᒍᑦ. ᑕᕝᕙᓂ ᐱᓇᓱᐊᖅᑕᐅᔪᒥ 

ᐱᐅᓂᖅᐹᒃᑯᑦ ᐋᖅᑭᑦᓯᐊᕐᓯᒪᓂᖅ

ᐃᓚᓕᐅᔾᔭᐅᓯᒪᕗᖅ ᐱᐅᓯᕚᓪᓕᕈᑎᒃᓴᑦ ᐱᐅᓂᖅᐹᒃᑯᑦ ᓇᓗᖅᑯᓇᓐᖏᑐᒃᑯᑦ 
ᐊᐅᓚᑦᓯᓂᕆᔭᑦᑎᓐᓂᒃ ᐊᒻᒪᓗ ᐱᐊᓂᒃᓯᓂᖅ ᐊᕐᕌᒍᑕᒫᖅᓯᐅᑎᑦᑎᓐᓂᒃ 
ᐃᖅᑲᓇᐃᔭᕐᕕᑦᑎᒍᑦ ᑕᒻᒪᖅᓯᒪᔪᖅᓯᐅᖅᑎᓄᑦ ᖃᐅᔨᓴᖅᑕᐅᓂᐊᕐᓂᕐᒧᑦ ᐸᕐᓇᐅᑎᓂᒃ.

2. ᐅᖃᐅᓯᖃᖃᑦᑕᕐᓂᖅ ᐊᓯᔾᔨᑕᕐᓂᖏᓐᓂᒃ   
   ᐊᑐᕆᐊᓕᖏᓐᓂᒃ ᐃᑲᔪᖃᑦᑕᑕᑦᑕ
ᐋᖅᑭᐅᒪᒍᑎᒋᓗᒍ ᐱᓕᕆᐊᒃᓴᑎᓐᓄᑦ ᓱᖏᐅᓐᓇᑐᒃᑯᑦ ᐊᒻᒪᓗ ᐱᔨᑦᓯᕋᐅᑎᓅᖓᔪᓂᒃ-
ᐱᓇᓱᐊᕐᓂᖓᓂᒃ ᑲᑐᔾᔨᖃᑎᒌᓄᑦ, ᑲᔪᓯᔭᕆᐊᖃᕐᓂᐊᖅᐳᒍᑦ ᖃᐅᔨᓇᓱᐊᖃᑦᑕᕐᓗᑕ 
ᖃᓄᖅ ᐱᐅᓂᖅᐹᒃᑯᑦ ᐱᔨᑦᓯᕈᑎᓂᒃ ᐊᑐᕈᓐᓇᕐᒪᖔᑦᑕ ᑎᒍᒥᐊᖅᑎᖁᑎᑦᑎᓐᓄᑦ, ᐊᒻᒪᓗ 
ᐊᓯᔾᔩᖃᑦᑕᓂᕐᒥᒃ ᐊᓯᔾᔨᖅᑐᖃᕆᐊᖃᕌᖓᑦ. 

> ᖃᐅᔨᓇᓱᐊᕐᓂᖅ ᖃᕆᓴᔭᐅᒃᑯᑦ ᐃᕐᖐᓐᓈᕈᑏᑦ-ᐱᓕᕆᐊᒃᓴᓄᑦ 
ᓯᕗᓪᓕᐅᔾᔭᐅᔭᕆᐊᓕᓐᓂᒃ ᐊᒻᒪᓗ ᐊᐅᓚᑕᐅᔪᓐᓇᖅᑐᓂᒃ. ᑐᓴᐅᒪᖃᑦᑕᐅᑎᓕᕆᓂᕐᒧᑦ 
ᐊᑐᖃᑦᑕᕆᐊᓕᕗᑦ ᐊᓯᔾᔨᐸᓪᓕᐊᒻᒪᑕ. ᐱᓕᕆᔨᕈᑎᒋᔭᕗᑦ ᐊᖏᕈᑎᖃᖅᓯᒪᓂᒃᑯᑦ 
ᑐᓂᓯᒪᓂᖏᑦ ᖃᐅᔨᓇᓱᐊᖃᑦᑕᓂᕐᒥᒃ ᖃᓄᖅᑑᕈᑎᒃᓴᓂᒃ ᑐᓴᐅᒪᒍᑎᒃᓴᐅᔪᓐᓇᖅᑐᓂᒃ 
ᐊᑐᖅᑕᐅᓗᑎᒃ ᖃᕆᓴᐅᔭᒃᑯᑦ-ᐃᕐᖐᓐᓈᕈᑏᑦ.

> ᐋᖅᑭᐅᒪᑦᓯᓂᖅ ᐱᕚᓪᓕᓇᖅᑐᒥᒃ ᑐᓴᕆᐊᕐᕕᖃᖃᑦᑕᓂᕐᒧᑦ ᑐᑭᒧᐊᒍᑎᒃᓴᒥᒃ. 
ᑲᑐᔾᔨᖃᑎᒌᖁᑎᕗᑦ ᖃᐅᔨᓇᓱᐊᖏᓐᓇᓂᐊᖅᑐᑦ ᑎᒍᒥᐊᖅᑏᑦ ᐅᖃᐅᓯᒃᓴᖏᓐᓂᒃ 
ᐊᑐᐊᒐᓕᐅᖅᐸᓪᓕᐊᓂᕐᒧᑦ. 

> ᐊᑐᓕᖅᑎᑦᑎᓂᖅ ᑐᑭᓯᓇᕐᓂᖅᓴᓂᒃ ᐅᖃᐅᓯᖅᑕᓕᓐᓂᒃ ᐊᑐᐊᒐᓂᒃ. 
ᐋᖅᑭᐅᒪᒍᑎᒃᓴᓂᒃ ᐃᑉᐱᒍᓱᑦᓯᐊᓂᕐᒥᒃ, ᐊᔾᔨᒌᑎᑦᓯᓂᕐᒥᒃ, ᐊᒻᒪᓗ 
ᐱᐅᓯᕚᓪᓕᕈᑎᓴᓂᒃ ᑐᓴᕈᑎᑎᒍᑦ ᐊᑐᖅᑕᐅᖃᑦᑕᓂᐊᖅᑐᓂᒃ ᑎᒍᒥᐊᖅᑎᓄᑦ, 
ᑎᑎᕋᖃᑦᑕᓂᐊᖅᑐᒍᑦ ᐃᓘᓐᓇᖏᓐᓂᒃ ᑐᓴᐅᒪᔭᐅᔭᕆᐊᓕᓐᓂᒃ ᐊᒻᒪᓗ 
ᑐᓴᐅᒪᖃᑕᐅᑎᓂᕐᒧᑦ ᑐᑭᓯᓇᕐᓂᖅᓴᓂᒃ ᐅᖃᐅᓯᖅᑕᓕᓐᓂᒃ. 

3. ᐃᖅᑲᓇᐃᔭᕐᕕᐅᑉ ᓂᕈᐊᖅᑕᐅᓯᒪᓂᖓ
ᑲᑐᔾᔨᖃᑎᒌᒋᔭᕗᑦ ᐃᖅᑲᓇᐃᔮᖃᕐᒪᑦ ᐃᓕᓴᕆᔭᐅᓯᒪᔭᕆᐊᖃᕐᓂᕐᒧᑦ 
ᐃᑉᐱᒍᓱᑦᓯᐊᕐᓂᖓᓂᒃ, ᐊᑐᕐᓂᖃᑦᓯᐊᕐᓂᖓᓂᒃ, ᐊᒻᒪᓗ ᐱᔨᑦᓯᕈᑕᐅᔭᕆᐊᓕᓐᓂᒃ-
ᐱᔨᑦᓯᖃᑦᑕᕐᓂᕐᒧᑦ ᑲᑐᔾᔨᖃᑎᒌᖑᓂᖓ, ᐊᒻᒪᓗ ᐃᖅᑲᓇᐃᔭᕐᕕᐅᑉ ᓂᕈᐊᖅᑕᐅᓯᒪᓂᖓᓂᒃ 
ᐅᑭᐅᖅᑕᖅᑐᒥ. ᑐᕌᒐᕆᔭᕗᑦ ᓴᖅᑭᐅᒪᑎᑦᓯᓂᖅ ᓈᖕᒪᓪᓗᓂ ᐃᖅᑲᓇᐃᔭᕐᕕᑦᓯᐊᖑᓗᓂ 
ᐱᕙᓪᓕᐊᒍᑕᐅᑦᓯᐊᕈᓐᓇᕐᓗᓂ ᐱᕈᖅᐸᓪᓕᐊᓂᕐᒧᑦ, ᐱᕕᒃᓴᖃᖅᑎᑦᓯᓂᕐᒧᑦ, ᐊᒻᒪᓗ 
ᐃᑲᔪᖅᓯᓯᒪᐃᓐᓇᓂᕐᒧᑦ ᐃᖅᑲᓇᐃᔭᖅᑎᑎᓐᓂᒃ. 

> ᖃᓄᐃᓐᓇᖏᑦᑐᒥᒃ ᐊᒻᒪᓗ ᐊᑦᑕᓇᓐᖏᑦᑐᒥᒃ ᐃᖅᑲᓇᐃᔭᕐᕕᖃᕐᓂᖅ. 
ᑲᑐᔾᔨᖃᑎᒌᖁᑎᕗᑦ ᐋᖅᑭᐅᒪᑦᓰᓇᕐᓂᐊᖅᐳᖅ ᐊᒻᒪᓗ ᐋᖅᑭᑦᓯᐊᐸᓪᓕᐊᖏᓐᓇᕐᓗᓂ 
ᐃᖅᑲᓇᐃᔭᕐᕕᑦᑎᒍᑦ ᐊᑦᑕᓇᖅᑐᒦᑦᑕᐃᓕᓂᕐᒧᑦ ᐸᕐᓇᐅᑎᓂᒃ. ᐃᖅᑲᓇᐃᔭᖅᑎᕗᑦ 
ᐃᖅᑲᓇᐃᔭᕐᕕᖃᖅᑏᓇᕐᓂᐊᖅᐸᕗᑦ ᐱᕚᓪᓕᕈᑎᒃᓴᓂᒃ ᖃᓄᐃᓐᓇᖏᑦᑐᒥᒃ 
ᐃᖅᑲᓇᐃᔭᕐᕕᖕᒥ-ᐃᓅᓯᖃᑦᓯᐊᓂᕐᒥᒃ.

> ᐱᕙᓪᓕᐊᑎᑦᓯᓂᖅ ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔮᖑᔪᓐᓇᖅᑐᓂᒃ ᐊᒻᒪᓗ 
ᐱᕈᖅᐸᓪᓕᐊᖏᓐᓇᓂᕐᒥᒃ ᐊᒻᒪᓗ ᐱᕙᓪᓕᐊᑎᑦᓰᓇᕐᓂᐊᒥᒃ. ᖃᓄᐃᓐᓇᖏᑦᑐᒥᒃ 
ᐃᖅᑲᓇᐃᔭᕐᕕᖃᕐᓂᖅ ᐃᓚᒋᔭᐅᓪᓗᑎᒃ ᑲᑦᓱᖓᐃᓐᓂᖅ ᐊᒻᒪᓗ ᖁᕕᐊᓱᑦᑐᓂᒃ 
ᐃᖅᑲᓇᐃᔭᖅᑎᖃᕐᓂᖅ. ᐱᓕᒻᒪᒃᓴᖅᑎᑦᓰᓇᕐᓂᐊᖅᐳᒍᑦ ᐃᓕᓐᓂᐊᑎᑦᓯᓂᒃᑯᑦ 
ᐊᒻᒪᓗ ᐃᓕᓐᓂᐊᕋᑦᓴᐅᔪᓂᒃ ᒪᓂᒪᑎᑦᓯᖃᑦᑕᓂᕐᒥᒃ ᐃᖅᑲᓇᐃᔭᖅᑎᓄᑦ 
ᐃᑲᔪᖅᓯᓯᒪᔾᔪᑎᒃᓴᐅᔪᓐᓇᖅᑐᓂᒃ ᑕᒪᒃᑮᓐᓄᑦ ᐃᓄᖕᒧᑦ ᐊᒻᒪᓗ ᑲᑐᔾᔨᖃᑎᒌᑦ 
ᑐᕌᒐᖏᓐᓄᑦ.

> ᐅᑎᖅᑎᑦᓯᓂᖅ. ᐃᖅᑲᓇᐃᔭᖅᑎᕗᑦ ᖃᐅᔨᒪᔭᐅᒻᒪᑦ ᐃᓄᑦᓯᐊᕙᐅᓂᖏᓐᓂᒃ 
ᐊᒻᒪᓗ ᐃᑲᔪᓲᖑᓂᖏᓐᓂᒃ ᐃᑲᔪᖅᑕᐅᔭᕆᐊᓕᓐᓂᒃ. ᑕᒪᓐᓇ 
ᑲᔪᓯᓯᒪᑏᓐᓇᓂᐊᖅᐸᕗᑦ ᐃᖅᑲᓇᐃᔭᖅᑎᑦᑕ ᐃᑲᔪᖃᑦᑕᕐᓂᖏᑦ 
ᐊᑭᓕᖅᓱᖅᑕᐅᒐᑎᒃ ᐊᒻᒪᓗ ᑭᓇᐅᔭᓂᒃ ᐱᕈᖅᓴᐃᔪᑦ ᐱᓇᓱᐊᖅᑕᖏᓐᓂᒃ, 
ᐊᒻᒪᓗ ᐃᓕᓴᕆᓯᒪᐃᓐᓇᕐᓗᒋᑦ ᐃᓚᒋᔭᐅᖏᓐᓇᕐᓂᖏᑦ ᐅᑭᐅᖅᑕᖅᑐᒥ 
ᓄᓇᓕᓐᓂ.

>ᓴᓇᕐᕈᑎᒃᓴᓕᐅᕐᓂᐊᖅᐳᒍᑦ  
          ᐱᕚᓪᓕᕈᑎᒃᓴᓂᒃ  
      ᑐᑭᒧᐊᒍᑎᒃᓴᓂᒃ ᐸᕐᓇᓂᕐᒧᑦ.

ᐊᑐᐃᓐᓇᐅᑎᑦᓯᓂᐊᖅᐳᒍᑦ ᐱᕚᓪᓕᓇᖅᑐᒥᒃ, 
ᑕᑎᒃᓴᐅᔪᓐᓇᖅᑐᒥᒃ ᓯᕗᓕᕐᓂᕐᒥᒃ ᐊᒻᒪᓗ ᐊᐅᓚᑦᓯᓂᕐᒥᒃ 
ᑭᒡᒐᖅᑐᐃᔾᔪᑎᒃᓴᐅᔪᓐᓇᖅᑐᒥᒃ ᐱᔪᒪᔭᖏᓐᓂᒃ ᐅᑭᐅᖅᑕᖅᑐᒥ 
ᐃᖅᑲᓇᐃᔭᖅᑎᖏᓐᓂᒃ.
ᑲᑐᔾᔨᖃᑎᒌᖁᑎᕗᑦ ᓴᖅᑭᐅᒪᐃᓐᓇᕋᓗᐊᖅᑎᓪᓗᒍ ᐊᒃᑐᐊᓂᖃᖅᑐᓂᓗ ᒐᕙᒪᓂᒃ, 
ᑕᑎᒃᓴᐅᕗᒍᑦ ᑎᒍᒥᐊᖅᑎᖁᑎᑦᑎᓐᓄᑦ. ᖃᐅᔨᒪᓇᓱᐊᕆᐊᖃᖅᐳᒍᑦ ᑎᒍᒥᐊᖅᑎᖁᑎᕗᑦ 
ᑐᓴᐅᒪᔭᕆᐊᓕᖏᓐᓂᒃ ᑐᓴᐅᒪᑦᓯᐊᖁᓪᓗᒋᑦ ᐊᐅᓚᓂᕆᔭᑦᑎᓐᓂᒃ, ᐱᕕᒃᓴᖃᖅᑎᓪᓗᒋᓪᓗ 
ᐅᖃᐅᓯᒃᓴᕆᔭᒥᓂᒃ, ᐊᒻᒪᓗ ᓈᖕᒪᒋᔭᖏᓐᓂᒃ ᐱᔨᑦᓯᕋᐅᑎᖃᕈᓐᓇᖁᓪᓗᑕ. 

ᑐᕌᒐᕆᔭᐅᕗᑦ:
> ᓴᖅᑭᐅᒪᑦᓯᐊᕆᐊᖃᕐᓂᕐᒧᑦ ᒪᓕᒃᑕᐅᔭᕆᐊᓕᓐᓂᒃ ᐊᖑᒻᒪᑎᓂᖅ ᐊᒻᒪᓗ 

ᓴᖅᑭᐅᒪᑎᑦᓯᓂᖅ ᐃᓄᓕᒫᑦ ᓇᓗᖅᑯᑎᓐᖏᑦᓯᐊᕆᐊᖃᕐᓂᖏᓐᓂᒃ. 

> ᐃᓕᓴᐃᓂᖅ, ᐃᓚᐅᑎᑦᓯᓂᖅ, ᐊᒻᒪᓗ ᑐᓴᐅᒪᖃᑦᑕᐅᑎᓂᖅ ᑎᒍᒥᐊᖅᑎᖁᑎᑦᑎᓐᓂᒃ.

1. ᓯᕗᓕᕐᓂᖅ ᐊᒻᒪᓗ ᑕᑎᒃᓴᐅᓂᖅ
ᓴᖅᑭᐅᒪᑎᑦᓯᓂᖅ ᓇᓗᖅᑯᑎᒋᐊᖃᓐᖏᓐᓂᖏᓐᓂᒃ ᑎᒍᒥᐊᖅᑏᑦ, ᑲᑐᔾᔨᖃᑎᒌᖁᑎᕗᑦ 
ᖃᐅᔨᓴᖃᑦᑕᓂᐊᖅᐳᑦ ᑲᒪᒋᔭᖏᓐᓂᒃ ᐊᒻᒪᓗ ᐱᓕᕆᐊᒃᓴᖏᓐᓂᒃ ᐱᓕᕆᕝᕕᖁᑎᑦᑕ, 
ᐊᕕᑦᑐᖅᓯᒪᓂᐅᔪᑎᒍᑦ, ᐊᒻᒪᓗ ᐃᖅᑲᓇᐃᔭᖅᑎᓂᒃ ᑎᑭᐅᑎᓯᒪᑦᓯᐊᕈᓐᓇᖁᓪᓗᑕ 
ᓴᖅᑭᖅᑕᐅᓯᒪᔪᓂᒃ ᑐᕌᒐᕐᓂᒃ ᐊᒻᒪᓗ ᐱᔨᑦᓯᕋᐅᑏᑦ ᐱᔨᑦᓯᕈᑕᐅᔪᓐᓇᕐᓂᖏᓐᓂᒃ.

> ᑐᑭᒧᐊᒍᑎᒃᓴᓕᐅᕐᓂᖅ ᒪᓕᒃᓯᒪᒋᐊᓕᓐᓂᒃ ᒪᓕᒃᓯᒪᑦᓯᐊᖅᑐᓂᒃ ᑲᑐᔾᔨᖃᑎᒌᓕᒫᑦᑎᒍᑦ. 
ᓴᓇᕐᕈᑎᒃᓴᓕᐅᕐᓂᐊᖅᐳᒍᑦ ᐱᕚᓪᓕᕈᑎᒃᓴᓂᒃ ᑐᑭᒧᐊᒍᑎᒃᓴᓂᒃ ᐸᕐᓇᓂᕐᒧᑦ 
ᐱᓇᓱᐊᖅᑕᑦᑎᒍᑦ. ᐱᐅᓯᕚᓪᓕᖅᓯᒪᒍᑎᒃᓴᓂᒃ ᐸᕐᓇᓂᕐᒧᑦ ᐊᒻᒪᓗ 
ᑐᓴᐅᒪᖃᑦᑕᐅᑎᓂᕐᒧᑦ ᐃᖅᑲᓇᐃᔭᖅᑎᕗᑦ ᖃᐅᔨᒪᑏᓐᓇᓂᐊᖅᐸᕗᑦ ᐊᒻᒪᓗ 
ᑐᑭᓯᐅᒪᑎᓪᓗᒋᑦ ᑲᒪᒋᔭᒃᓴᒫᖏᓐᓂᒃ ᑎᑭᐅᑎᓯᒪᔾᔪᑎᒃᓴᓂᒃ ᑐᑭᒧᐊᒍᑎᒃᓴᖁᑎᑦᑎᓐᓄᑦ 
ᐱᓇᓱᐊᕈᑎᒃᓴᓂᒃ.

> ᓴᓐᖏᔪᕈᖅᑎᑦᓯᑲᓐᓂᕐᓂᖅ ᐃᖅᑲᓇᐃᔭᖅᑎᓂᒃ. ᓯᕗᓕᖅᑏᑦ ᑲᑐᔾᔨᖃᑎᒌᖑᔪᓂ 
ᑐᓴᐅᒪᑎᑦᓯᔨᐅᒻᒪᑕ ᑐᖅᑲᑕᕐᕕᐅᓪᓗᑎᒃ. ᓴᖅᑭᑎᑦᓯᓯᒪᒃᑲᓂᕐᓂᕐᒥᒃ ᐃᓄᖏᑕ 
ᓇᓗᖅᑯᑎᓐᖏᑲᓐᓂᕈᑎᒃᓴᖏᓐᓂᒃ, ᐃᖅᑲᓇᐃᔭᖅᑏᑦ ᑐᓂᔭᐅᓯᒪᔭᕆᐊᖃᖅᐳᑦ 
ᓈᖕᒪᑦᑐᓂᒃ ᓴᓇᕐᕈᑎᒃᓴᓂᒃ ᐊᒻᒪᓗ ᑐᓴᐅᒪᔾᔪᑎᓂᒃ ᑐᓴᐅᒪᑎᑦᓯᒍᑎᒃᓴᖏᓐᓂᒃ 
ᑎᒍᒥᐊᖅᑎᐅᔪᓂᒃ, ᐊᒻᒪᓗ ᑐᓴᐅᒪᔭᒥᒍᑦ ᐃᓱᒪᒃᓴᒃᓯᐅᕈᑕᐅᔪᓂᒃ 
ᐋᖅᑭᑦᓯᒍᑎᒃᓴᖏᓐᓂᒃ. ᐊᖏᕈᑎᒋᓯᒪᓪᓗᒋᑦ ᑐᓂᓯᒪᔾᔪᑎᒋᕙᕗᑦ ᑕᒪᑦᓱᒪ 
ᐱᐅᓯᕚᓪᓕᕈᑎᒃᓴᖏᓐᓂᒃ.

ᓱᕐᕋᐅᑎᖃᑦᓯᐊᕈᓐᓇᑐᒃᑯᑦ ᐋᐅᓚᑦᓯᓂᖅ

>ᖃᐅᔨᓇᓱᐊᖏᓐᓇᓂᐊᖅᐳᒍᑦ  
        ᐅᖃᐅᓯᒃᓴᖃᕐᕕᐅᒻᒪᖔᑕ ᐊᒻᒪᓗ  
    ᑐᓴᕋᓱᐊᖃᑦᑕᕐᓗᑕ ᑎᒍᒥᐊᖅᑎᖁᑎᑦᑎᓐᓂᒃ.  

> ᐅᖃᐅᓯᐅᖃᑦᑕᕐᓗᑎᒃ ᐃᓱᒫᓘᑕᐅᔪᑦ ᑎᒍᒥᐊᖅᑎᓂᒃ. ᑲᑐᔾᔨᖃᑎᒌᒋᔭᕗᑦ 
ᑐᓐᖓᓱᑦᑎᑦᓯᕗᑦ ᐅᖃᐅᓯᒃᓴᕆᔭᖏᓐᓂᒃ ᐃᑲᔪᖃᑦᑕᑕᑦᑕ, ᐃᓚᒋᔭᐅᓪᓗᑎᒃ 
ᐃᓱᒫᓘᑕᐅᔪᑦ ᐊᒻᒪᓗ ᐅᓐᓂᕐᓘᑕᐅᔪᑦ. ᐊᖏᕈᑎᒋᓯᒪᕙᕗᑦ ᑐᓂᓯᒪᔾᔪᑎᒋᓪᓗᒋᑦ 
ᑭᐅᔭᕆᐊᓕᓕᒫᓂᒃ ᑲᒪᖃᑦᑕᓂᕐᒥᒃ ᐅᖃᐅᓯᒃᓴᓕᒫᓂᒃ ᓇᐅᒃᑯᑐᐃᓐᓇᖅ ᐊᒻᒪᓗ 
ᐋᖅᑭᒋᐊᕆᓂᕐᒥᒃ ᐱᔨᑦᓯᕋᐅᑎᓅᖓᔪᓂᒃ. ᐅᑭᐅᖑᓂᐊᖅᑐᓂ ᐱᖓᓱᓂ, 
ᐋᖅᑮᓂᐊᖅᐳᒍᑦ ᐃᑲᔪᖃᑦᑕᖅᑕᑎᓐᓄᑦ ᑐᖅᑲᑕᕐᕕᐅᓂᐊᖅᑐᒥᒃ ᐊᒻᒪᓗ ᐱᐅᓂᖅᐹᒃᑯᑦ 
ᐊᐅᓚᑦᓯᓂᐊᕐᓂᕐᒥᒃ ᖁᑦᓴᓇᓐᖏᓯᐊᖅᑐᒥᒃ.

2. ᐃᓚᐅᑎᑦᓯᓂᖅ ᑎᒍᒥᐊᖅᑎᓂᒃ 
ᑎᑭᐅᑎᔪᓐᓇᖁᓪᓗᑕ ᑐᕌᒐᓕᐊᕆᓯᒪᔭᑦᑎᓐᓄᑦ, ᐊᒃᑐᐊᓂᖃᕆᐊᖃᖅᐳᒍᑦ 
ᑎᒍᒥᐊᖅᑎᖁᑎᑦᑎᓐᓄᑦ. ᐱᐅᓯᕚᓪᓕᑎᑦᓯᓂᖅ ᑐᓴᐅᒪᖃᑦᑕᐅᑎᓕᕆᓂᕐᒥᒃ 
ᐱᕕᖃᕈᑎᒋᓂᐊᖅᐸᕗᑦ ᑐᑭᓯᐅᒪᒃᑲᓐᓂᕈᑎᒃᓴᐅᔪᓂᒃ ᑐᓐᖓᕕᒋᔭᑦᑎᒍᑦ ᐊᐅᓚᑕᑦᑎᓐᓂᒃ 
ᐱᓕᕆᐊᒃᓴᓂᒃ ᐊᒻᒪᓗ ᐱᔨᑦᓯᕋᐅᑎᓂᓪᓗ.

> ᑐᓴᕆᐊᕈᑎᖃᕐᓂᖅ ᑐᑭᒧᐊᒍᑎᒃᓴᓂᒃ ᓯᕗᓪᓕᐅᔾᔭᐅᔭᕆᐊᓕᓐᓂᒃ ᐊᒻᒪᓗ ᑐᕌᒐᕐᓂᒃ. 
ᖃᐅᔨᒋᐊᖏᓐᓇᓂᐊᖅᑐᒍᑦ ᐅᖃᐅᓯᒃᓴᖃᕐᕕᐅᒻᒪᖔᑕ ᑎᒍᒥᐊᖅᑎᖁᑎᑦᑎᓐᓂᒃ 
ᐊᕐᕌᒍᑕᒫᖅ. ᑎᒍᒥᐊᖅᑏᑦ ᑭᐅᔾᔪᑎᖏᑦ ᐅᕙᑦᑎᓐᓄᑦ ᐊᑑᑎᖃᖃᑦᑕᕐᒪᑕ 
ᐱᕚᓪᓕᕈᑎᒋᖃᑦᑕᕋᑦᑎᒍ ᑐᑭᓯᒃᑲᓐᓂᕈᑎᒋᓪᓗᑎᒍ ᑕᑯᓐᓇᕐᓂᖏᑎᒍᑦ ᐃᓄᐃᑦ, ᐊᒻᒪᓗ 
ᓈᖕᒪᓈᖅᓯᒪᑦᓯᐊᖅᑐᒥᒃ ᐋᖅᑭᑦᓯᒪᑦᓯᓗᑕ ᐱᔨᑦᓯᕋᐅᑎᒋᖃᑦᑕᑕᑦᑎᓐᓄᑦ.

> ᓴᖅᑭᑎᑦᓯᓂᖅ ᑎᒥᐅᔪᑦ ᓇᓗᓇᐃᒃᑯᑕᕆᔭᒥᒍᑦ ᑐᑭᒧᐊᒍᑎᒃᓴᖓᓂᒃ. ᑕᑯᓐᓇᖅᑕᐅᓂᕗᑦ 
ᑲᒪᒋᔭᕆᒐᑦᑎᒍ. ᓄᑖᑦ ᐊᑐᓕᖅᑎᑕᐅᕙᓪᓕᐊᑎᓪᓗᒋᑦ ᒪᓕᒐᒃᓴᑦ, ᐊᑎᖓ, 
ᐊᒻᒪᓗ ᐊᐅᓚᑦᓯᔾᔪᑏᑦ, ᑲᑐᔾᔨᖃᑎᒌᒋᔭᕗᑦ ᐊᖏᕈᑎᖃᖅᓯᒪᕗᖅ ᑐᓂᓯᒪᓂᕐᒥᒍᑦ 
ᑐᑭᒧᐊᒍᑎᒃᓴᖃᕐᓂᕐᒥᒃ ᓈᖕᒪᓈᖅᓯᒪᔪᒥᒃ ᑐᓴᐅᒪᖃᑦᑕᐅᑎᒍᑎᑦᑎᓐᓂᒃ ᐊᒻᒪᓗ 
ᐱᕚᓪᓕᕈᑎᒃᓴᓂᒃ ᐊᑐᖅᑕᐅᖏᓐᓇᕆᐊᖃᕐᓂᖓᓄᑦ ᑐᓴᐅᒪᑎᑦᓯᓂᖅ 
ᑎᒍᒥᐊᖅᑎᖁᑎᑦᑎᓐᓄᑦ.

> ᒪᑐᐃᖓᒋᐊᒃᑲᓐᓂᕈᑎᒃᓴᓂᒃ ᑕᒪᒃᑮᓐᓄᑦ ᑐᓴᐅᒪᖃᑦᑕᐅᑎᒍᑎᒃᓴᐅᔪᒥᒃ. 
ᐊᖏᓕᕙᓪᓕᐊᒍᑎᒃᓴᓂᒃ ᐊᒻᒪᓗ ᐱᕙᓪᓕᐊᓂᖃᑦᓯᐊᕈᑎᒃᓴᓂᒃ ᐃᑲᔪᖅᓯᓯᒪᓂᐊᖅᐳᒍᑦ 
ᐊᒻᒪᓗ ᐋᖅᑭᑦᓱᐃᓗᑕ ᐅᖃᖃᑎᒌᒍᑎᒃᓴᑎᓐᓂᒃ ᑎᒍᒥᐊᖅᑎᖁᑎᑦᑎᓐᓄᑦ. 

ᑲᑐᔾᔨᖃᑎᒌᖁᑎᑦᑕ ᑐᑭᒧᐊᒍᑎᒃᓴᕆᔭᖏᑦ ᓯᕗᓪᓕᐅᔾᔭᐅᔭᕆᐊᓕᓐᓄᑦ ᐊᒻᒪᓗ ᑐᕌᒐᕐᓄᑦ 
ᑖᒃᑯᓇᓐᖔᖅᓯᒪᕗᑦ ᐋᖅᑭᑦᑕᐅᓯᒪᔪᓂᒃ ᖃᐅᔨᓴᕈᑎᓂᒃ. ᖃᐅᔨᓴᕈᑎᓕᐊᖑᓯᒪᔪᑦ 
ᐋᖅᑭᑦᑕᐅᓯᒪᔪᒃᑯᑦ ᐊᑐᖅᑕᐅᖃᑦᑕᖅᐳᑦ ᑐᑭᒧᐊᒍᑎᒃᓴᑎᓐᓂᒃ ᓇᓗᓇᐃᖅᑕᐅᓯᒪᔪᓂᒃ 
ᓯᑕᒪᐅᓕᖅᑲᖓᔪᑎᒍᑦ ᖃᐅᔨᓴᖅᑕᐅᖃᑦᑕᕐᓂᖏᑦ.

ᐊᐅᓚᓂᕆᔭᐅᔪᑦ ᖃᐅᔨᓴᖅᑕᐅᓂᐊᖅᑐᑦ ᓂᕈᐊᖅᑕᐅᑦᓯᐊᖃᑦᑕᓲᖑᕗᑦ, ᐊᒻᒪᓗ 
ᑖᒃᑯᓇᓐᖔᖅᓯᒪᓪᓗᑎᒃ ᐱᓇᓱᐊᖅᓯᒪᓂᓕᒫᖏᓐᓂᒃ ᐊᕕᑦᑐᖅᓯᒪᓂᐅᔪᓕᒫᓂᒃ 
ᐱᓕᕆᕝᕕᖁᑎᑦᑎᓐᓂᒃ ᐊᒻᒪᓗ ᐃᖅᑲᓇᐃᔭᖅᑎᑎᓐᓂᒃ. ᐊᖏᕈᑎᒋᓯᒪᓪᓗᒍ 
ᑐᓂᓯᒪᒍᑎᒋᔭᕗᑦ ᐱᔨᑦᓯᕈᑎᒃᓴᕆᓪᓗᒍ ᐃᓕᓐᓄᑦ.

 

ᖃᐅᔨᓴᕐᓂᖅ ᐊᐅᓚᓂᕆᔭᑦᑎᓐᓂᒃ

ᖃᐅᔨᓴᖅᑕᐅᓂᖅ ᑐᕌᒐᓕᐊᖑᓯᒪᔪᖅ
ᑕᓪᓕᒪᑦ-ᐅᑭᐅᑦ ᔭᒐᐃᓂᖅ ᐋᓐᓂᖅᓯᒪᓂᕐᒧᑦ 
ᖃᐅᔨᓴᖅᑕᐅᔫᒥᔭᖃᑦᑕᕐᓂᖓᒍᑦ ᑏᕆᑐᐊᕆᑎᒍᑦ.

ᓱᕐᕋᓗᐊᖅᓯᒪᓐᖏᑦᑐᖅ ᐅᕝᕙᓘᓐᓃᑦ ᒥᑭᓪᓕᕙᓪᓕᐊᔪᖅ 
10%-ᒥ ᐊᓯᔾᔨᖅᓯᒪᓂᓖᑦ

ᑕᓪᓕᒪᑦ-ᐅᑭᐅᑦ ᔭᒐᐃᓂᕐᒧᑦ ᐊᓯᔾᔨᑕᕐᓂᒃᑯᑦ 
ᖃᐅᔨᓴᖅᑕᐅᓯᒪᔪᑦ ᐱᓕᕆᕝᕕᔾᔪᐊᑦ 
ᓇᓗᓇᐃᖅᑕᐅᓯᒪᓂᖏᑎᒍᑦ.

ᐱᓕᕆᕝᕕᔾᔪᐊᑦ ᓇᓗᓇᐃᖅᑕᐅᓯᒪᓂᖏᑎᒍᑦ 
ᓱᕐᕋᓗᐊᖅᓯᒪᓐᖏᑦᑐᖅ 10%-ᒥ ᐊᓯᔾᔨᖅᓯᒪᓂᖓ 
ᑕᓪᓕᒪᓂ-ᐅᑭᐅᓂ ᓈᓴᖅᑕᐅᓯᒪᓂᖏᑎᒍᑦ.

ᖃᐅᔨᓴᖅᑕᐅᓯᒪᓂᖏᑎᒍᑦ ᑲᑎᑕᐅᓯᒪᔪᑦ 
ᐊᑯᓂᐅᑎᒋᔪᒥᒃ ᑮᓇᐅᔭᖅᑖᕋᓱᐊᖃᑦᑕᕐᓂᐅᔪᓄᑦ.

ᓱᕐᕋᓗᐊᖅᓯᒪᓐᖏᑦᑐᖅ ᐅᕝᕙᓘᓐᓃᑦ ᒥᑭᓪᓕᕙᓪᓕᐊᔪᖅ 
10%-ᒥ ᐊᓯᔾᔨᖅᓯᒪᓂᓖᑦ 

ᐱᓕᒻᒪᒃᓴᕈᑕᐅᔪᑦ ᐃᓕᓐᓂᐊᖅᑎᑕᐅᔾᔪᑏᑦ ᐊᒻᒪᓗ 
ᐃᖅᑲᓇᐃᔭᖅᑏᑦ ᐱᓕᒻᒪᒃᓴᖅᑕᐅᔪᑦ.

ᐅᓄᖅᓯᕙᓪᓕᐊᑎᑦᓯᓂᖅ ᐊᑦᑕᖅᑯᓲᑕᐅᔪᓂᒃ 
ᐃᓕᓐᓂᐊᑎᑦᓯᑲᓐᓂᕈᑎᒃᓴᓂᒃ.

ᖃᐅᔨᓴᖅᑕᐅᓯᒪᓂᖏᑕ ᓈᓴᖅᑕᐅᓯᒪᓂᖏᑎᒍᑦ 
ᐅᓄᕐᓂᖏᑦ $100 ᑮᓇᐅᔾᔭᒃᓴᐅᑎᒧᑦ ᐊᑕᐅᓯᕐᒧᑦ.  

ᐅᓄᖅᓯᕙᓪᓕᖅᓯᒪᓐᖏᑦᑐᖅ

ᐊᕐᕌᒍᑕᒫᖅ ᐊᓪᓚᕝᕕᒃᑯᑦ ᐊᐅᓚᑦᓯᔨᓄᑦ ᐊᑭᖏᑦ 
$100 ᑮᓇᐅᔾᔭᒃᓴᐅᑎᒧᑦ ᐊᑕᐅᓯᕐᒧᑦ.

ᓱᕐᕋᓗᐊᖅᓯᒪᓐᖏᑦᑐᖅ ᐅᕝᕙᓘᓐᓃᑦ 
ᒥᑭᓪᓕᕙᓪᓕᐊᔪᖅ. 

ᒫᓐᓇ ᐊᕐᕌᒍᒥ ᐃᑲᔫᑎᓄᑦ ᐊᑭᖏᑦ $100 
ᑮᓇᐅᔾᔭᒃᓴᐅᑎᒧᑦ ᐊᑕᐅᓯᕐᒧᑦ.

ᓱᕐᕋᓗᐊᖅᓯᒪᓐᖏᑦᑐᖅ ᐅᕝᕙᓘᓐᓃᑦ 
ᒥᑭᓪᓕᕙᓪᓕᐊᔪᖅ. 

ᐊᕐᕋᒍᓂ ᐊᑐᖅᑕᐅᔪᓐᓇᕐᕕᐅᔪᓂ ᓇᓪᓕᐅᒃᑯᒫᓄᑦ 
ᓈᓴᖅᑕᐅᓯᒪᔾᔪᑏᑦ

ᐊᑕᖏᖅᑐᒥᒃ ᓇᓪᓕᐅᒃᑯᒫᑎᒍᑦ ᑕᐅᖅᓯᖅᑕᐅᔾᔪᑎᒃᓴᑦ 
70-80% ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑎᓄᑦ.  

ᐳᓴᖏᑎᒍᑦ ᑮᓇᐅᔭᖃᖅᑎᑕᐅᔪᑦ. 100-120%

ᐳᓴᖏᑎᒍᑦ ᐊᑭᓕᐅᓯᐊᒃᓴᑦ ᓴᒃᑯᐃᔭᐅᓯᒪᓐᖏᑦᑐᑦ 
ᐅᕝᕙᓘᓐᓃᑦ ᐊᓯᔾᔨᖅᑕᐅᔪᑦ ᐅᓐᓂᕐᓗᓐᓂᒃᑯᑦ.

ᓱᕐᕋᓗᐊᖅᓯᒪᓐᖏᑦᑐᑦ ᐅᕝᕙᓘᓐᓃᑦ 
ᐅᓄᖅᓯᕙᓪᓕᖅᓯᒪᔪᑦ ᑕᓪᓕᒪᑦ-ᐅᑭᐅᑦ ᐃᓗᐊᓂ 
ᖃᐅᔨᓴᖅᑕᐅᓯᒪᓂᖏᑎᒍᑦ.

ᓯᕗᓪᓕᖅᐹᒥ ᐊᑭᓕᐅᓯᐊᕐᓂᐅᔪᖅ. 90%-ᖏᑦ ᐱᔭᐅᔪᖅ 25 ᐅᓪᓗᐃᑦ 
ᐊᓪᓚᑦᑕᐅᖃᑕᐅᓚᐅᖅᑎᓪᓗᒍ.

ᐱᕙᓪᓕᐊᓂᖓ ᐊᑐᐊᒐᑦ ᕿᒥᕐᕈᓇᑦᑕᐅᓂᖓᒍᑦ 
ᐸᕐᓇᐅᑎᒃᑯᑦ.

ᑕᒪᕐᒥᒃ ᐊᑐᐊᒐᑦ ᕿᒥᕐᕈᓇᑦᑕᐅᔪᑦ ᐱᖓᓱᑦ 
ᐅᑭᐅᑦ ᑐᓴᕋᓱᐊᕐᓂᖅᑕᖃᓚᐅᖅᑎᓪᓗᒍ 
ᓇᓗᓇᐃᖅᑕᐅᓯᒪᔪᒃᑯᑦ.

ᐃᖅᑲᓇᐃᔭᖅᑏᑦ ᐃᓕᓐᓂᐊᕐᓂᖓ ᐱᕙᓪᓕᐊᓂᖓᓗ ᐱᕙᓪᓕᐊᑎᑦᓯᓂᖅ ᐃᓕᓐᓂᐊᓂᕐᒥᒃ ᐊᒻᒪᓗ 
ᐱᕙᓪᓕᐊᔾᔪᑎᒃᓴᓂᒃ.

ᐃᖅᑲᓇᐃᔭᖅᑏᑦ ᖁᕕᐊᒋᔭᖃᕐᓂᖏᑦ. ᓇᓗᓇᐃᒃᑯᓰᓂᖅ.

ᐃᖅᑲᓇᐃᔭᖅᑏᑦ ᖁᕕᐊᒋᔭᖃᕐᓂᖏᑦ. ᑐᓐᖓᕕᓕᐅᕐᓂᖅ ᖃᐅᔨᓴᕈᑎᒥᓂᕐᓂᒃ.

ᑎᒍᒥᐊᖅᑏᑦ ᐃᓚᓕᐅᔾᔭᐅᓂᖏᑦ ᐊᒻᒪᓗ 
ᑐᓴᕋᓱᐊᕐᓃᑦ.

ᑐᓴᕆᐊᕈᑎᖃᕐᓂᖅ ᑐᑭᒧᐊᒍᑎᒃᓴᓕᐊᖑᓯᒪᔪᓂᒃ 
ᓯᕗᓪᓕᐅᔾᔭᐅᔭᕆᐊᓕᓐᓂᒃ ᐊᒻᒪᓗ ᑐᕌᒐᕐᓂᒃ 
ᐊᑕᐅᓰᕐᓗᑎᒃ ᐊᕐᕌᒍᒥ.

ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᑕ ᑲᑎᒪᔩᑦ 
ᐃᓕᖅᑯᓯᖏᑦ ᐊᒻᒪᓗ ᓇᓗᓇᐃᒃᑯᑕᖏᑎᒍᑦ 
ᐃᓕᓴᕆᔭᐅᓯᒪᓂᖏᑦ.

ᓴᖅᑭᐅᒪᑦᓯᑲᓐᓂᕆᐊᕐᓂᖅ ᐃᖅᑲᓇᐃᔭᖅᑏᑦ 
ᓇᓪᓕᐅᒃᑯᒫᓕᕆᔨᖏᑕ ᑲᑎᒪᔨᖏᑕ ᓴᖅᑭᐅᒪᓂᖏᓐᓂᒃ 
ᓄᓇᓕᓐᓂ.

ᒪᓕᒐᖅᑎᒍᑦ ᐊᑐᖅᑕᐅᔭᕆᐊᖃᖅᑎᑕᐅᔪᑦ 
ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐅᕐᓂᕐᒥᒃ.

ᑐᓂᔭᐅᓯᒪᔭᕆᐊᓕᓐᓄᑦ ᐃᓱᓕᕝᕕᒃᓴᐅᔪᒥᒃ 
ᓈᖕᒪᓈᖅᓯᓂᖅ.

ᑎᒍᒥᐊᖅᑎᐅᔪᑦ 
ᐱᓇᓱᐊᖅᑕᖏᑦ

ᑮᓇᐅᔭᑎᒍᑦ 
ᐋᖅᑭᐅᒪᐃᓐᓇᕈᓐᓇᕐᓂᖅ

ᐱᐅᓂᖅᐹᒃᑯᑦ 
ᐋᖅᑭᓯᐊᖅᓯᒪᓂᖅ

ᓱᕐᕋᐅᑎᖃᑦᓯᐊᕈᓐᓇᑐᒃᑯᑦ 
ᐋᐅᓚᑦᓯᓂᖅ    



2009-2011 ᑯᐊᐳᕇᓴᒃᑯᑦ ᐸᕐᓇᒍᑎᖓ

1226

ᐊᐅᓚᓂᕆᔭᐅᔪᑦ ᓇᓗᓇᐃᖅᑐᖅᑕᐅᓯᒪᓂᖏᑦ 
ᐃᒪᐃᓛᕐᓂᐊᕋᓱᒋᔭᐅᓂᖏᑦ ᐊᐅᓚᓂᕆᔭᐅᔪᑦ ᓇᓗᓇᐃᖅᑐᖅᑕᐅᓯᒪᓂᖏᑎᒍᑦ

ᐊᕐᕌᒍᐊᓂ ᐃᓱᓕᓯᒪᔪᖅ ᑏᓰᒻᕙ 31 (ᑮᓇᐅᔭᑦ ᑕᐅᓴᖏᓐᓃᖅᑐᑦ ᐊᑐᖅᑕᐅᓪᓗᑎᒃ)

 2007 2008 2008 2009 
 ᑖᒃᑯᒻᒪᕇᑦ ᑮᓇᐅᔭᑦ ᐃᒪᐃᓛᕐᓂᐊᕋᓱᒋᔭᐅᓂᖓ ᑮᓇᐅᔭᑦ 
  ᐊᑐᖅᑐᑦᓴᑦ  ᐊᑐᖅᑐᑦᓴᑦ

 $ $ $ $

ᑮᓇᐅᔭᖁᑏᑦ
ᖃᐅᔨᓴᕐᓃᑦ 35,867 36,958 41,162 41,190 

ᐃᓅᓴᓐᓂᖅᓴᖅ: ᐲᔭᕆᐊᓖᑦ  
ᐲᔭᖅᑕᐅᓚᐅᖅᑎᓪᓗᒋᑦ ᐅᑎᖅᑎᑕᐅᔪᑦ  (10,250)  (387) (400)

ᑮᓇᐅᔭᓕᐅᒃᑲᓐᓂᕈᑏᑦ 1,822 24,000 (23,910) 19,875 

ᐊᓯᖏᑦ  1,000

 27,439 61,958  16,865 60,665 

ᐊᑭᓕᖅᓲᑏᑦ

ᐃᓐᓄᐊᓃᑦ 26,921 31,936 40,638 41,000 

ᐃᓚᓗᒍ: ᐃᓐᓄᑦᑕᐅᓇᓱᐊᖅᑐᑦ  
ᐊᐅᓚᑕᐅᓂᖏᓐᓄᑦ ᐊᑭᓕᖅᓲᑏᑦ 4,882 5,033 4,607 4,607 

ᑲᑎᓐᓂᖏᑦ 31,803 36,969 45,245 45,607 

ᐊᐅᓚᑦᓯᔨᓄᑦ ᐊᒻᒪᓗ  
ᐊᑐᖅᑕᐅᒋᐊᓕᓐᓄᑦ ᐊᑭᓕᖅᓲᑏᑦ 22,777 24,157 23,767 24,077 

ᐃᓅᓴᓐᓂᖅᓴᖅ: ᓴᓂᕐᕙᖅᑕᐅᔪᑦ  
ᐃᓐᓄᐃᔾᔪᑎᒃᓴᓄᑦ (4,882) (5,033) (4,607) (4,607)

ᑲᑎᓐᓂᖏᑦ 17,895 19,124 19,160 19,470 

 49,698 56,093 64,405 65,077 

ᖃᑭᒍᑏᑦ/(ᔭᒐᐃᒍᑏᑦ)  
ᐊᐅᓚᑦᓯᔾᔪᑕᐅᔪᓂᒃ  (22,259) 5,865 (47,540) (4,412)

ᑮᓇᐅᔭᓕᕆᓂᕐᒥᒃ ᑕᑯᓇᒋᐊᕐᓂᖅ 

ᓇᓗᓇᐃᖅᑕᐅᓯᒪᓂᖏᑦ ᓴᓂᕐᕙᖅᑕᐅᓯᒪᔪᑦ 
ᐃᒪᐃᓛᕐᓂᐊᕋᓱᒋᔭᐅᓂᖏᑦ ᓇᓗᓇᐃᖅᑕᐅᓯᒪᓂᖏᑦ ᓴᓂᕐᕙᖅᑕᐅᓯᒪᔪᑦ

ᐊᕐᕌᒍᐊᓂ ᐃᓱᓕᓯᒪᔪᖅ ᑏᓰᒻᕙ 31 (ᑮᓇᐅᔭᑦ ᑕᐅᓴᖏᓐᓃᖅᑐᑦ ᐊᑐᖅᑕᐅᓪᓗᑎᒃ)

 2007 2008 2008 2009 
 ᑖᒃᑯᒻᒪᕇᑦ ᑮᓇᐅᔭᑦ ᐊᑐᖅᑐᑦᓴᑦ ᐃᒪᐃᓛᕐᓂᐊᕋᓱᒋᔭᐅᔪᑦ ᑮᓇᐅᔭᑦ ᐊᑐᖅᑐᑦᓴᑦ 
 $ $ $ $

ᐊᐅᓚᑦᓯᔾᔪᑎᒃᓴᑦ ᓴᓂᕐᕙᖅᑕᐅᓯᒪᔪᑦ 
ᑲᑎᓐᓂᖓ, ᐊᕐᕌᒎᑉ ᐱᒋᐊᕐᓂᖓᓂ  11,951 11,320 8,900 5,735 
ᑮᓇᐅᔾᔭᒃᓴᐅᑏᑦ ᐲᔭᐃᓯᒪᓕᖅᑎᓪᓗᒋᑦ  
(ᔭᒐᑦᑐᑦ) ᐊᕐᕌᒍᒥ (22,259) (7,217) (47,540) (4,412)
ᓄᒃᑎᖅᑕᐅᔪᑦ ᐅᕙᓐᖓᑦ (ᐅᕗᖓ) ᐊᑭᒋᔭᐅᖃᑦᑕᖅᑐᑎᒍᑦ 
 ᑐᓐᖓᕕᓕᐊᖑᓯᒪᔪᒃᑯᑦ ᓴᓂᕐᕙᖅᑕᐅᓯᒪᔪᓂᒃ   0 2,000 31,000 7,000 
ᓄᒃᑎᖅᑕᐅᔪᑦ ᐅᕙᓐᖓᑦ (ᐅᕗᖓ) ᑮᓇᐅᔭᓕᐅᒃᑲᓐᓂᕈᑎᒃᓴᑦ  
ᐊᓯᔾᔨᑕᕐᓂᖏᑎᒍᑦ ᓴᓂᕐᕙᖅᑕᐅᓯᒪᔪᓂᒃ 9,021  5,378 (8,000)
ᓄᒃᑎᖅᑕᐅᔪᑦ ᑮᓇᐅᔭᓕᐅᒃᑲᓐᓂᕈᑎᒃᓴᓂᒃ  
ᐊᓯᔾᔨᑕᕐᓂᖏᑎᒍᑦ ᓴᓂᕐᕙᖅᑕᐅᓯᒪᔪᑦ ᐊᕐᕌᒎᓚᐅᖅᑐᒥᒃ 10,672 6,976 8,417 0 
ᓄᒃᑎᖅᑕᐅᔪᑦ ᐊᑦᑕᓇᖅᑐᒦᑦᑕᐃᓕᓂᕐᒧᑦ  
ᓴᓂᕐᕙᖅᑕᐅᓯᒪᔪᓂᒃ 25 152  152 
ᓄᒃᑎᖅᑕᐅᓯᒪᔪᑦ ᐱᕐᕈᓗᐊᕿᓂᕐᒧᑦ ᓄᒃᑎᖅᑕᐅᓯᒪᔪᓄᑦ  (510) (300) (420) (300)
ᓈᓴᖅᑕᐅᓯᒪᔪᑦ ᐃᓱᓕᔾᔪᑎᖏᑦ, ᐊᕐᕌᒎᑉ ᐃᓱᐊᓂ  8,900 12,931 5,735 175 

ᑮᓇᐅᔭᓕᐅᒃᑲᓐᓂᕈᑎᒃᓴᑦ ᐊᓯᔾᔨᑕᕐᓂᖏᑎᒍᑦ ᓴᓂᕐᕙᖅᑕᐅᓯᒪᔪᓂᒃ
ᓈᓴᖅᑕᐅᓯᒪᔪᑦ ᐃᓱᓕᔾᔪᑎᖏᑦ,  
ᐊᕐᕌᒎᑉ ᐱᒋᐊᕐᓂᖓᓂ  33,488 30,737 13,795 0 
ᓄᒃᑎᖅᑕᐅᓂᖅ ᐅᕙᓐᖓᑦ (ᐅᕗᖓ)  
ᐊᐅᓚᑦᓯᔾᔪᑎᒃᓴᑦ ᓴᓂᕐᕙᖅᑕᐅᓯᒪᔪᑦ  (9,021) 0 (5,378) 8,000 

ᓄᒃᑎᖅᑕᐅᔪᑦ ᐊᐅᓚᑦᓯᔾᔪᑎᒃᓴᓄᑦ ᓴᓂᕐᕙᖅᑕᐅᓯᒪᔪᓄᑦ (10,672) (6,976) (8,417) 0 
ᓈᓴᖅᑕᐅᓯᒪᔪᑦ ᐃᓱᓕᔾᔪᑎᖏᑦ, ᐊᕐᕌᒎᑉ ᐃᓱᐊᓂ  13,795 23,761 0 8,000 

ᐊᑭᒋᔭᐅᖃᑦᑕᖅᑐᑎᒍᑦ ᑐᓐᖓᕕᓕᐊᖑᓯᒪᔪᒃᑯᑦ ᓴᓂᕐᕙᖅᑕᐅᓯᒪᔪᓂᒃ  
ᓈᓴᖅᑕᐅᓯᒪᔪᑦ ᐃᓱᓕᔾᔪᑎᖏᑦ, ᐊᕐᕌᒎᑉ ᐱᒋᐊᕐᓂᖓᓂ  38,000 13,000 38,000 7,000 
ᓄᒃᑎᖅᑕᐅᓂᖅ ᐅᕗᖓ (ᐅᕙᓐᖓᑦ)  
ᐊᐅᓚᑦᓯᔾᔪᑎᒃᓴᑦ ᓴᓂᕐᕙᖅᑕᐅᓯᒪᔪᑦ  0 (2,000) (31,000) (7,000)
ᐊᑭᓕᐅᑏᑦ ᖃᐅᔨᓴᖅᑕᐅᓯᒪᓂᖓᒍᑦ ᐅᑎᖅᑐᒃᓴᓂᒃ   0 
ᓈᓴᖅᑕᐅᓯᒪᔪᑦ ᐃᓱᓕᔾᔪᑎᖏᑦ, ᐊᕐᕌᒎᑉ ᐃᓱᐊᓂ  38,000 11,000 7,000 0 

ᐊᑦᑕᓇᖅᑐᒦᑦᑕᐃᓕᓂᕐᒧᑦ ᓴᓂᕐᕙᖅᑕᐅᓯᒪᔪᑦ
ᓈᓴᖅᑕᐅᓯᒪᔪᑦ ᐃᓱᓕᔾᔪᑎᖏᑦ, ᐊᕐᕌᒎᑉ ᐱᒋᐊᕐᓂᖓᓂ  165 152 165 152 
ᓄᒃᑎᖅᑕᐅᔪᑦ ᐊᐅᓚᑦᓯᔾᔪᑎᒃᓴᓄᑦ ᓴᓂᕐᕙᖅᑕᐅᓯᒪᔪᓄᑦ (25) (152) (35) (152)
ᓈᓴᖅᑕᐅᓯᒪᔪᑦ ᐃᓱᓕᔾᔪᑎᖏᑦ, ᐊᕐᕌᒎᑉ ᐃᓱᐊᓂ  140 0 130 0 

ᐱᕐᕈᓗᐊᕿᓂᕐᒧᑦ ᓴᓂᕐᕙᖅᑕᐅᓯᒪᔪᑦ
ᓈᓴᖅᑕᐅᓯᒪᔪᑦ ᐃᓱᓕᔾᔪᑎᖏᑦ, ᐊᕐᕌᒎᑉ ᐱᒋᐊᕐᓂᖓᓂ  20,250 20,550  20,760 21,180 
ᓄᒃᑎᖅᑕᐅᓂᖅ ᐅᕗᖓ (ᐅᕙᓐᖓᑦ) ᐊᐅᓚᑦᓯᔾᔪᑎᒃᓴᑦ  
ᓴᓂᕐᕙᖅᑕᐅᓯᒪᔪᑦ  510 300 420 300 
ᓈᓴᖅᑕᐅᓯᒪᔪᑦ ᐃᓱᓕᔾᔪᑎᖏᑦ, ᐊᕐᕌᒎᑉ ᐃᓱᐊᓂ  20,760 20,850 21,180 21,480 

2009-ᒥ ᐊᑭᑐᔪᖅᑑᑎᓄᑦ ᑮᓇᐅᔭᑦ ᐊᑐᖅᑐᒃᓴᑦ 
ᓇᓗᓇᐃᖅᑕᐅᓯᒪᔾᔪᑎᑐᐃᓐᓇᖏᑦ
ᐊᑐᐊᕋᑦᓴᑦ ᐊᑭᑐᔫᑎᓂᒃ ᐱᖁᑎᓂᒃ ᑎᒍᓯᔾᔪᑏᑦ - ᓇᓗᓇᐃᖅᑕᐅᓯᒪᔾᔪᑎᑐᐃᓐᓇᑦ

ᐊᕐᕌᒎᑉ ᐃᓱᓕᓯᒪᓂᖓᓄᑦ ᑏᓰᒻᕙ 31  

 2007 
ᐊᑭᑐᔪᖅᑑᑎᓄᑦ ᓇᓗᓇᐃᖅᓯᓯᒪᔾᔪᑏᑦ Actual 

ᓄᑖᖅ ᐃᓪᓗᕐᔪᐊᖅ (CC51) 24,474  

ᐃᓪᓘᑉ ᓱᓇᒃᑯᑖᖏᑦ (CC55)  36,923

ᐱᖁᑏᑦ (CC56) 110,864

ᐊᑐᖅᑐᐊᖅᑕᐅᔪᑦ ᐱᐅᓯᕚᓪᓕᕐᓂᖏᑦ (CC57)  433,707

ᖃᕆᓴᐅᔭᑦ ᐋᖅᑭᓱᖅᑕᐅᓂᖏᑦ (CC58)   1,305,807 

ᑲᑎᓪᓗᒋᑦ 1,911,777 



2009-2011 ᑯᐊᐳᕇᓴᒃᑯᑦ ᐸᕐᓇᒍᑎᖓ

29
 2008 2008 2009 2009 2010 
 ᐃᒪᐃᓛᕐᓂᐊᕋᓱᒋᔭᐅᔪᑦ ᑭᖑᓪᓕᒨᖅᑕᐅᔪᑦ ᐊᐅᓚᓂᐅᔪᓄᑦ ᓄᑖᖅ ᑐᒃᓯᕋᖅᑕᐅᔪᖅ ᐊᐅᓚᐃᓐᓇᖅᑐᖅ

 47,997 – 2,000,000 2,000,000  –

 52,913 41,229 137,350 178,579 – 

 487,590 637,329 903,204 1,540,533 50,000 

 508,507 50,000 111,000 161,000 –

 391,745   218,255 750,000  968,255 –

 1,488,753 946,813 3,901,554 4,848,367 50,000

2009-ᒥ ᑮᓇᐅᔭᓂᒃ ᐊᑐᖅᑐᒃᓴᓂᒃ ᑐᒃᓯᕌᖑᔪᑦ
ᐋᖅᑭᑦᓯᒪᓂᖏᑦ ᐊᐅᓚᑦᓯᔨᐅᔪᑦ ᐊᒻᒪᓗ ᑭᓱᑐᐃᓐᓇᕐᓄᑦ ᐊᑭᓕᖅᓱᕆᐊᓕᓐᓄᑦ - ᐱᓕᕆᕝᕕᐅᔪᓕᒫᓄᑦ

ᐊᕐᕌᒍᐊᓂ ᐃᓱᓕᓯᒪᔪᖅ ᑏᓰᒻᕙ 31 

    2009 
  2008  ᑮᓇᐅᔭᓂᒃ  
 2007 ᑮᓇᐅᔭᑦ  2009 ᐊᑐᖅᑐᒃᓴᓂᒃ 
 ᑖᒃᑯᒻᒪᕇᑦ ᐊᑐᖅᑐᑦᓴᑦ ᐃᒪᐃᓛᕐᓂᐊᕋᓱᒋᔭᐅᔪᑦ ᑐᒃᓯᕌᖑᔪᑦ

ᑎᒥᐅᔪᑦ ᐱᔨᑦᓯᕋᐅᑎᖏᑦ  2,964,351   3,120,504   3,225,888   3,038,979 

ᓄᓇᑦᓯᐊᒥ ᐊᐅᓚᓂᐅᔪᑦ  2,578,085   2,823,973   2,844,995   2,504,237 

ᓄᓇᕗᒻᒥ ᐊᐅᓚᓂᐅᔪᑦ  2,128,400   1,177,642   1,159,235   1,123,762 

ᓴᐳᔾᔭᐅᓯᒪᔾᔪᑎᒃᓴᑦ  2,654,158   3,158,224   2,487,319   2,810,934 

ᒪᓕᒐᖅᑎᒍᑦ  1,398,410   1,265,578   1,056,784   1,152,591 

ᐃᖢᐊᖅᓴᐅᑏᑦ  882,516   1,044,408   883,565   914,827 

ᐃᖅᑲᓇᐃᔭᖅᑐᓕᕆᔨᒃᑯᑦ  5,166,582   5,896,901   6,543,112   6,529,755 

ᑐᓴᐅᒪᖃᑦᑕᐅᑎᓕᕆᔨᒃᑯᑦ  1,198,390   1,563,903   1,414,878   1,367,395 

ᐊᖏᔪᖅᑳᖅ  655,329   466,862   376,139   347,104 

ᑲᑎᓐᓂᖏᑦ -   
ᐊᖏᔪᖅᑳᑉ ᑕᑎᒃᓴᐅᓂᖓ   19,626,221   20,517,995   19,991,915   19,789,584 

ᖄᖓᒍᑦ/ᐱᖓᔪᐃᖏᑦ  2,409,461   2,017,800   2,030,020   2,200,847 

ᑲᑎᓐᓂᖏᑦ  22,035,682   22,535,795   22,021,935   21,990,431 

ᐊᐅᓚᑦᓯᔩᑦ ᑲᑎᒪᔨᖏᑦ  383,329   437,784   343,180   497,334 

ᐅᓐᓂᓗᑦᑐᓂᒃ ᐅᖃᐅᔾᔪᐃᒋᐊᖅᑏᑦ  289,449   653,006   476,551   667,176 

ᐃᖅᑲᓇᐃᔭᖅᑏᑦ ᐅᖃᐅᔾᔨᒋᐊᖅᑎᖓ  176,439   240,600   208,208   214,500 

ᐅᑭᐅᖅᑕᖅᑐᒥ ᓴᓇᔨᐅᔪᑦ  

ᐊᑦᑕᓇᖅᑐᒦᑦᑕᐃᓕᓂᖏᓐᓄᑦ ᑲᑐᔾᔨᖃᑎᒌᖏᑦ  –     310,125   393,875   331,902 

ᑲᑐᔾᔨᖃᑎᒌᕐᔪᐊᑦ ᐃᖅᑲᓇᐃᔭᕐᓂᕐᒧᑦ   –     –     186,000   375,843 

ᑲᑎᓪᓗᒋᑦ  22,884,899   24,177,310   23,629,749   24,077,186 




